
Maiatza 
Saltsan

Otaño, Zizurkilgo seme kutun

Pello Mari Otaño
1910 - 2010

2010
2010-05-03tik 14ra:
Euskal aztarna Argentinan erakusketa
 2010-05-03tik14ra: Atxulondo Kultur Etxean. Inau-

gurazioa 20:00etan.
 Maiatzaren 15etik 23ra erakusketa Iriarte Etxean 

ikusgai.

2010/05/07
Pello Mari Otaño Zizurkilgo Seme Kutun
 19:00etan Pleno Berezia ospatuko da Pello Mari 

Otaño Zizurkilgo Seme Kutun izendatzeko.
 Ondoren, Otaño Plazan jarritako plaka desestaliko 

da.
 21:00etan herri afaria eta Irazu, Lizaso eta Agirrere-

kin bertso saioa. Txartelak: 25 eurotan salgai Iriarte 
eta Atxulondo tabernetan.

2010/05/09
“Otañoren aztarnak Zizurkilen”
 Ibilbidea. Herritar guztiei zuzenduriko bi ordu in-

guruko ibilaldia: 10:00etan Otaño Plazatik abiatuz, 
Adunibar baserria, Errekalde, Karidadeko Benta, Be-
len, Izagirre, Iragorri eta Otaño Plaza.

2010/05/11 
 “Otaño: Bat bitan banatzen da”
 Mahai-ingurua Pello Esnal eta Xabier Eguzkitzerekin. 

19:30ean Atxulondo Kultur Etxean.

2010/05/15 
Bertso saioa 
 18:30ean Intxaur frontoian. Amaia Agirre, Uxue 

Alberdi, Amets Arzallus, Aitor Mendiluze, Jon Maia, 
Unai Iturriaga eta Anjel Mari Peñagarikano. Gai jart-
zaile: Xabier Amuriza.

2010/05/20
Herriko hiru ikastetxeetako 
haurrak Otañori Kantari ekitaldia
 15:15ean Intxaur Frontoian.

Hernandorena 
Kultur Elkartea

BESTE EKINTZA BATZUK:

2010-05-21
Aiztondoko kantu jira taldea
 Elbarrenan kantari arituko da.
2010-05-29
Anaieratze eguna Adunan:
Aiztondo bailara-Segundo 
Montes komunitatea  
(El Salvador).

2010/06/18
Argentinan burutuko diren  
omenaldi ekitaldiak
 16:00: Otañori omenaldia bere hilo-

biaren aurrean, La Platako kanposan-
tuan.

 18:00: Otañori buruzko hitzaldia La 
Platako Unibertsitatean Cesar Arrondo 
irakaslearen eskutik.

 21:00: Afaria

Argitaratzailea: Manuel Larramendi Kultur Bazkuna

111
Akademiako kideek, eu-
ren bozken bidez, 2009
urteko libururik gogo-

koena aukeratu berri dute. Joan
zen maiatzaren 6an, Beterriko Li-
buru 2009 izendatu zen Irati Ji-
menez idazle mundakarrak idatzi
eta Elkar argitaletxeak kaleratu-
tako Nora ez dakizun hori elebe-
rria. Liburu originala eta irakur-
tzeko benetan atsegina da sari-
tutakoa, mundu fantastiko bate-
ra eramaten baitu idazleak ira-
kurlea bere azken liburuan. Mai-
tasun ezinezkoak eta kasualitate
gertagaitzak, likantropoak eta
banpiroak, arima erosten duten
aingeruak, ama hil ostean jaiota-
ko haurrak, magoak, bidaiak,
ipuinak... Hasiera batean arrotza
dirudien mundu horretarako bi-
daia modu samur eta goxoan
egingo du irakurleak.

HIRU BOZKETA TXANDA
Hiru bozketa txanden bidez gara-
tu zen aukeraketa prozesua, urta-
rrilean hasi eta apirilaren 22an
amaitu dena. Lehenengo txan-
dan, 2009an gogokoen izan zuten
liburuaren alde bozkatzeko eska-
tu zitzaien 150 akademiakideei, eta
lehen txanda hartan Beterriko
Liburu izendatzeko behar zen boto-
en %30a lortu zuen obrarik egon

ez zenez, akademiak ohiko proze-
dura jarraitu eta beste bi bozke-
ta txanda egin zituen. Hirugarren
eta azken txandan Irati Jimene-
zen Nora ez dakizun hori eta Ain-
geru Epaltzaren Izan bainintzen
Nafarroako errege izan ziren bi
finalistak. Azkenean, Jimenezen
eleberriak jaso du boto gehien;
Jimenezen lanak hemeretzi boto-

ko aldea atera dio Aingeru Epal-
tzaren nobelari. 

EKITALDIA AMASAKO
KULTUR ETXEAN
Maiatzaren 6an izan zen 2009ko
Beterriko Liburua Ohorezko Litera-
tur Aipamena ezagutzera emateko
ekitaldia Amasako Kultur Etxean. Ber-
tan izan zen idazle saritua eta obra
sarituaren larru bereziz koaderna-
turiko ale bat jaso zuen bertaratu-
takoen txalo zaparradaren artean.
Ekitaldiaren amaieran bere esker
ona adierazi zuen Jimenezek. Ekai-
naren 11n argitaratuko den Bete-
rriko Liburua literatur aldizkarian sari-
emate ekitaldiaren kronika eta idaz-
leari eginiko elkarrizketa jasoko dira.

Jimenezentzat, Beterriko Liburua 09 Aipamena

‹‹
Jimenezen lanak
hemeretzi botoko

aldea atera dio
Aingeru Epaltzaren

nobelari

H A M A B O S T E A N B E H I N

Topaguneak eta Larramendi Bazkunak irakurzaletasuna bultzatzeko
Beterri-Aiztondo eskualdean abian jarritako ‘Irakurri, Gozatu, Opa-
ritu’ kanpainak aurrera jarraitzen du. Eskualde mailan Andoain, Ama-
sa-Villabona eta Asteasuko Udalek egin dute bat egitasmoarekin, eta
ondorioz, herri horietako irakurleek parte hartu ahal izango dute eki-
menean, uztailaren 23ra arte. Jarraitu beharreko pausoak: 1.- Eus-
kal liburua herriko liburutegitik maileguan hartu eta irakurri. 2.- Libu-
rua liburutegian itzultzean, liburuzainak emandako galdetegi labu-
rra bete. 3.- Liburuzainak emandako erosketa-txekea jaso. 4.- Libu-
ru-dendara joan eta %25 edo %50 (Larramendi Bazkuneko bazki-
deen kasuan) beherapenarekin euskal liburuak erosi. Eskualdean: Ando-
ain (Delgado, Ernaitza, Stop), Amasa-Villabonan eta Asteasun (Basa-
jaun, Kazetaria, Papertxulo), Urnietan (Eder).

Irakurri, Gozatu, Oparitu

ESKUALDEA  2010-04-30
Oso balantze positiboa, sukaldeko olioa-
ren gaikako bilketan.
Lehen datu ofizialek adierazten dutenez, joan
zen urte guztian zehar jasotako olio kopuru

berdina jaso da azken hiru hilabeteetan.
Eskualdeko Mankomunitatekoen

ustez, “inolako zalantzarik gabe,
sukaldeko olioaren gaikako bilke-
taren ohitura errotzen ari da Tolo-
saldeko biztanleen ohitura iraunko-

rren artean”. Prentsa ohar bidez Man-
komunitateak adierazi duenez, eran-

tzun beroa izan du ekimenak baina etorkizu-
nera begira ere lan handia dago egiteko, “ez
dugu ahantzi behar oraindik asko dagoela egi-
teko hondakinen kudeaketan gero eta fami-
lia gehiagok ohitura hori har dezan”.  Aurre-
ra, bada!

ZIZURKIL  2010-04-30
Oporretan euskaraz ekimenerako begira-
le deialdia Haur eta gaztetxoei zuzenduta,
ekainaren 28tik uztailaren 23ra bitartean luza-
tuko den Oporretan euskaraz ekimenerako begi-
raleen zerrenda osatuko du Udalak.

AMASA-VILLABONA 2010-04-29.
Udan jolasean ekimenerako begirale
deialdia Euskara Zerbitzuak bideratuta,
uztailean zehar burutuko den Udan jola-
sean ekimenerako begiraleak behar dira. 

ESKUALDEA 2010-04-30. San Isidro
egunaMaiatzaren 15ean, baserritarraren egu-
na ospatzeko hainbat ekintza izango da eskualde
osoan zehar. Herri kirol erakustaldiak eta bazkariak nagu-
situko dira. 

ASTEASU 2010-04-29. Maiatzaren 21ean, Juan
Alonso Chiro kiropraktikan doktoreak “Zure bizkarre-
zurra zainduz osasuna lortu” hitzaldia eskainiko du Aste-
asuko udaletxeko ikus-entzunezkoen gelan, 19:00etan.

Albisteak

2010eko maiatzaren 7a4 H A M A B O S T E A N B E H I N

ANDOAIN   2010-05-03 
Ostiral arratsaldean hasita, herria zapi ur-
dinez bete zen. Haur eta gaztetxoek eman
zioten hasiera jaiari, Zumea plazan. Jaieta-
ko azken eguna, Santa Krutz eguna, astele-
henarekin egokitu zen. Goizean tradizio
handiko ekitaldiak izan ziren: Ikurriñaren
jaitsiera, meza, Ezpatadantza, omenaldia...
Mulanbo perkusio taldeak eman zien
amaiera aurtengo jaiei. Eguraldiak gehiegi
lagundu ez bazuen ere,  giro bikaina nagu-
situ zen jaietan.

Santa Krutz egun
handia, astelehenarekin

Euskararen alde, egun
osoko jaia

Santakrutzak Andoainen.   

Gorostidi Harria Adunan.  Loatzoko igoera-jaitsiera.

AMASA-VILLABONA  2010-05-03
Maiatzaren 8an euskararen aldeko jaia anto-
latu du Amasa-Villabonako Euskal Herrian
Euskaraz taldeak. Goizean hasita hainbat ekin-
tza izango da: Diana erraldoi eta buruhandie-
kin, haur krosa, Oinkari eta Loatzo taldeen ema-
naldia, bertso bazkaria, poteo-kalejira, afaria
eta Kantuki taldearekin dantzaldia. Herriko tal-
deek hartuko dute parte herriko jaialdian,
“Herritik herrira eginiko festa antolatu dugu
eta herritarrak parte hartzera animatu nahi
ditugu. Mila esker laguntzaile guztiei”.

www.aiurri.com

Argazki bildumakOlio bilketaAlbiste gehiago

Bideoak

Santakrutzak Andoainen.

Otañori kantuan: Anjel Mari

Peñagarikano eta Xabier

Amuriza .

ANDOAIN   2010-05-03
Maiatzaren hiruan, Santa Krutz egunean, Peña
Santa Krutz elkarteak eta Euskalduna futbol
taldeak Udalaren eta Real Sociedad taldearen
laguntzarekin omenaldia egin zieten Erreale-
an jokatu zuten andoaindarrei. Baita Euskal-
dunako elastikoa eta Errealarena jantzi zute-
nei ere. Jokin Aperribay Real Sociedad talde-
ko lehendakaria, Martin Lasarte entrenatzai-
lea eta lehen taldeko hainbat jokalari etorri
zen Andoaingo ekitaldira. Bertan izan ziren Uda-
leko ordezkariak ere. 

Jimenez
Irati Jimenezek jaso du
Beterriko Liburua 09

aipamena. Sari-
ematearen
jarraipena,

webgunean.

Omenaldia Errealeko
jokalari ohiei

Demografia

JAIOTZAK
Sandra Caballero Lopez

Apirilaren 23an, Andoainen

Irati Elizabeth 
Delgado Etxeberria

Apirilaren 23an, Andoainen

Ane Meyer Cencillo
Apirilaren 24an, Andoainen

Auritz Azpillaga Mujika
Apirilaren 26an, Andoainen

Arene Elola Egimendia 
Apirilaren 22an, Asteasun

Ioritz Elola Egimendia
Apirilaren 22an, Asteasun

HERIOTZAK
Felisa Urcelay Fernandez

Apirilaren 19an, Andoainen

Bonifacio Moreno Rodrigo 
Apirilaren 20an, Andoainen

Valentín Alvarez García
Apirilaren 20an, Andoainen

Paula Egibar Juanena
Apirilaren 22an, Andoainen

Aquilino Peruarena 
Bigurriarena

Apirilaren 26an, Andoainen

Luis Mª Velasco Bidaurre
Apirilaren 30ean, Andoainen

Jacinto Sanchez Fuentes
Maiatzaren 1ean, Andoainen

Maria Teresa Bueno Oiarzabal
Maiatzaren 1ean, Amasa-Villabonan

Amalia Vazquez Caballo
Apirilaren 24an, Zizurkilen

ZORIONAK
Urkok hilaren
24an 16 urte
bete zituen.
Zorionak eta
ondo pasa,
muxuak 
etxekoen
partetik.
Andoain

ZORIONAK
Etxeko txikia den
Ekhik, hilaren
27an bi urte bete
zituen. Muxu
potoloak
etxekoen partetik
eta ondo 
pasa!
Andoain

ZORIONAK
Gure printzesa
Oihane
Irastorzak,
apirilaren 30ean
4 urte bete
zituen. Muxu
handi bat
etxekoen partez. 
Andoain

ZORIONAK
Unai Otaegi
Arsuagak
maiatzaren 7an
7 urte beteko
ditu. Zorionak
txapeldun,
etxekoen 
partez.
Andoain

ZORIONAK
Ekainaren 24an
Lourdes
Lertxundik urteak
beteko ditu.
Zorionak eta
muxu pila
zuretzat. Amona
eta Luixi.
Zizurkil

ZORIONAK
Endika Marrahik
ekainaren 24an
urteak beteko
ditu, jarraitu
beti bezala.
Milaka 
muxu 
zuretzat.
Andoain

ZORIONAK
Olaia Altuna
Iraola
sorgintxoak bi
urte bete zituen
maiatzaren 2an.
Handitzen ari da
etxeko txikia.
Muxu potoloak. 
Zizurkil

ZORIONAK
Gure etxeko
sorgintxoak 3
urte beteko ditu
maiatzaren 5ean.
Zorionak Uxue
pirulina!, 
etxekoen 
partez.
Andoain

ZORIONAK
Ekainaren 16an
Jokin Arregiren
eguna da.
Zorionak
txapeldun. Ondo-
ondo pasa zure
egunean. Amona
eta Luixi.
Zizurkil

Zorion-agurrak Igorri argazkia eta idatzia Andoaingo 
edota Zizurkilgo egoitzara

diseinua@aiurri.com  edota  http://www.aiurri.com/agurrak.php

A s t e a s u
943 690 821

Udaberri udarako kolekzio berria

Kale Berria, 2  -   Tel./Faxa: 943 591 806   -  20140 Andoain (Gipuzkoa)

649 717 564
Andoain, Taxi Zª-1

jiurrutia@hotmail.com

ZORIONAK BERNARDO ETA JUANITA
Datorrren maiatzaren 7an Bernardo eta Juanitak
urrezko ezteiak ospatuko dituzte.
Zorionak zuen familiaren partetik.
Zizurkil

Tax i
juaninaziourrutia

Mendizabal
gogoan

Mendizabal
gogoan

A
pirilaren 25ean ospatu zen
Gorostidi Harria herri kirol
saioa. Jendetza handia bildu

zen Adunako pilotalekuan herri ki-
rol lehiaz gozatzeko.

Elizako kanpaiek 18:00ak zirela
iragartzen zutenean hasi zen arra-
tsaldeko ekitaldirik hunkigarriena.
Pilotalekuan bildutako guztiek mi-
nutuko isilunea gorde zuten Joxe
Mari Mendizabal aizkolari handia-
ren omenez. Bertan ziren Joxe Ma-
ri zenaren emaztea, alabak, biloba,
anai-arreba eta beste hainbat seni-
tarteko eta adiskide. Hunkituta ja-
rraitu zuten guztiek ere Mendiza-
balen omenez egindako ekitaldi xu-
me eta goxoa.

Kirol lehiari dago-
kionez, Urtzi Telleria
urnietarra izan zen
arratsaldeko protago-
nista, izan ere, 185 ki-
loko harriari altxaldia
ematea lortu baitzuen.
Harrijasotzaile gaztea-
ren lanak, pilotalekura
hurbildutako txalo za-
parrada merezi izan
zuen. 150 kiloko harri-

rekin ere Urtzi Telleria bera izan
zen 80 kiloz azpiko artekoen txa-
pelduna. Urrutia aizkolari nafarra
eta Iraitz Telleria zituen arerio.

Pisu handiko harrijasotzaileen
artean, Ostolaza gailendu zitzaion
Irigoieni. Bost minutuan, hamaika
altxaldi egin zituen Ostolazak 150
kiloko harri zilindrikoarekin, esku
bakarrez. Errezildarrak oso hasiera
txukuna eman zion bere txandari,
baina harriak bi aldiz irrist egin
zion eta hamar altxaldirekin kon-
formatu beharra izan zuen.

Aizkoran berriz, Olasagasti eta
Azurmendiren arteko lehia izan
zen ikusgai. Kanako enbor bana
zuten aizkolariek, Olasagastik zutik
eta Azurmendik etzanda. Igeldoa-
rra izan zen lehena bere lanak
amaitzen.

Adunako Muxkil elkarteak an-
tolatutako herri kirol saio bikainaz
gozatu zuten zaleek eta Mendiza-
bali bere herrian egindako lehen
omenaldia bizitzeko aukera ere
izan zuten. Urtea amaitu baino le-
hen herri mailako omenaldia anto-
latuko dela azaldu zuten Gorostidi
Harria saioaren bukaeran.

Kate motzean
Izen abizenak: 
Ixone Lahidalga Ugarte
Herria: Amasa-Villabona
Lanbidea: Haur hezitzailea

www.aiurri.com

Gorostidi Harria jaialdia, bideoa
ikusgai.

HEDABIDEEN INGURUAN:
Aiurriko atalik gogokoena?
Beterri-Aiztondoko herrietako
informazioa.
Aldizkarian faltan botatzen duzu-
na? Lan txukuna egiten duzue,
bejondeizuela!!!
Idatzizko beste hedabiderik? Gara.
Irrati-saiorik?Berrikerketan (Herri
Irratia).
Telebistan zer? Españoles en el
mundo.
Internet? Korreoa begiratu, egun-
kariak, eguraldiaren iragarpena,
txangoak antolatzeko informazioa...

ALKATE BAZINA…
Ezer aldatuko al zenuke zure
herrian? Liburutegia eraberrituko
nuke eta Errota, Arroa, Larrea…,
auzoetako argiztapena.
Eta eskualdean? Bide gorri sare
zabala herri batetik bestera bizikle-
taz lasai ibiltzeko.

AUKERAN BAKARRA
Pertsonaia: Buda.
Animalia: Txakurra.
Jakia: Gazta.
Edaria: Ardoa.
Liburua: El poder del ahora. Eck-
hart Tolle.
Kantua: Delorean “Metropolitan
Death 3”.
Filma: La ducha. Zhang Yang-ena.
Kolorea: Berdea.
Urtaroa: Udazkena.
Zaletasuna: Dantza egitea.
Jantzia: Bakeroak.
Txoko kuttuna: Zarauzko hondartza.

ZENTZUMENAK
Usaina: Ogi egin berria.
Zaporea: Urdaiazpikoa.
Hotsa: Txorien kantua.
Ikuspegia: Mascungo sakana
(Rodellar).
Ukitzea gogoko: Larruazala.

Gorostidi Harria, 

Nor bere  bizitza, autobiografia, idazten hasiz gero, kontatzen den
guztiaren zenbaterainoko interesa eduki lezake irakurlearengan? 
% 20a agian?

A ngelito Ugarte villabonata-
rraren bizitza ez da izan
oso arrunta, guztiz  kon-

trakoa baizik. Aitona pilota-
ria, Asteasuko Manuel Jau-
regi. Angelitoren aita, Joxe
Ignazio Ugarte, Chiquito de
Villabona, Brasilen zesta
puntan jokatzen ari zela jaio
zen Angelito Sao Paulon, bai-
ta arreba Marisol ere. Angelito
11 urterekin itzuli zen Villabonara.
Bertan sekulako zaletasuna zegoen errebote
jokoarekiko eta pilota sena odolean zeramala,
berehala hasi zen nabarmentzen Angelito jo-
ko hartan, baita zesta puntan ere.

19 urterekin Tenerifen zen Angelito pro-
fesionaletan debuta egiten, beste bi villabo-
natar, Elola eta Juantxo Garmendiarekin  ba-
tera. 15 egun pasatu omen zuten Pasaiatik
atera eta itsasoz barrena Kanariar irletara
heldu orduko. Berak esaten duen moduan:
“txalupaz lehenago irits gintezkeen”.

Tenerife utzi eta Zaragoza eta Palma de
Mallorca etorriko ziren gero. Baita Amerike-
tara joateko aukera, Miamira. Hango denbo-
raldi laburrak, lau hilebetekoak izaten zirela
eta, Mexiko, Cuba eta Italian ere aritu zen pi-
lotan. Bizimodu gozoa, bere hitzetan: “il dol-
ce far niente”.

Floridan, 26 urte zituela ezkondu zen le-
hen aldiz. Bertakoa zuen emaztea, hiru urte
iraun zuen ezkontzak eta bi alaba izan  zituz-
ten.

‘Txantxagorria’ deitzen zioten bere lagu-
nek. Angelito ordea, ez zen txori papar go-
rriaren antzera, bakarrik ibiltzeko jaioa, beti
jendez inguratuta baizik; gaztez  batik bat.

42 urte zituela 17 urte zituen neska filipi-
nar batekin ezkondu zen
berriro, Floridako Dayto-
na herrian. Bost urte el-
karrekin pasatu eta gero
banandu ziren. Villabona-
ko ‘Txantxagorria’ ordea,
lehentxo esan dudan mo-
duan, ez zen gauza baka-
rrik ibiltzeko, lorez lore
ibiltzea gustuko zuen. 63

urte zituela 23 urteko venezuelar
neska eder batekin maitemindu

eta ezkondu egin zen.
Ameriketan pilotatik

erretiroa har tu eta gero
‘Txantxagorria’ han he-
manka lantegiz lantegi ibili
zen. Jatetxeen jabe edo su-

kaldari, aeroplano batekin
zerutik argazkiak ateratzen,

baita pintore lanetan etxeak mar-
gotzen ere. Bolada batean “The

Godfather” klubeko jabea ere izan zen, bole-
to saltzaile frontoietan…

Azken emaztearekiko suaren indarrak gu-
txi iraun zuen, bereizi eta etxerako bidea har-
tu zuen Angelitok, Villabonako ‘Txantxago-
rriak’, 64 urterekin. Ama harrituta, galdez-
ka: -“nolaz etorri zara?”. -“Zuregatik buelta-
tu naiz, amatxo”, erantzun zion Angelitok.

Gaur egun Villabonan bizitzen jarraitzen
du, 84 urte ditu. Kaleetan zehar traje dotorez
bastoi baten laguntzaz edota bota kanpera
eta ‘bakero’ sonbreroaz jantzita ikusten badu-
zue norbait; tarteka, aldamenean, Cristi, 42
urteko neskalaguna duela, Angelito Ugarte
da hura.

Orain dela urte gutxi batzuk, Angelito be-
re biografia idazten hasi zen. Halako batean,
Beterriko idazle kontsagratu batekin hizketan
ari zela, biografia horren berri eman zion.
Idazle profesionalak zera esan omen zion:
“Angelito, kontatzen duzun % 80ak ez dauka
inongo interesik irakurlearentzat”.

-A, bai! pentsatu omen zuen Angelitok.
Desanimatuta  harrika bota omen zuen libre-
ta eta geroztik ez omen du idatzi lerro bakar
bat ere.

Bizitzaren % 80a lastoa, garrantzi gutxi-
koa izan arren, zer pasa-
tzen da gainontzeko
20arekin? Harrika bota
behar al da? Eta, urrearen
prezioa baleuka?

‘Txantxagorriarekin’
berriketa egiteak, entzule
bezala, ez dauka preziorik.
Nahi duena esan dezala
idazle profesionalak.

Angelito ez zen
txori papar gorriaren

antzera, bakarrik
ibiltzeko jaioa, beti
jendez inguratuta

baizik; gaztez batik
bat

Juan Inazio Zulaika
Andoain / Amasa-Villabona

Villabonako  Txantxagorria

HARATEGIA -  URDAITEGIA

FRANCISCO
MENDIKUTE

Euskal Herriko produktuetan
oinarritua:

Esne produktuak, hautatutako
kontserbak eta kalitatezko okela

Kaletxiki, 15  % 943 590 258
ANDOAIN

Gure berezitasuna: 
EUSKAL SUKALDARITZA 
ETA ETXEKO POSTREAK
Errementari,1 - ASTEASU

Tel.: 943  69 10 25 

Patxine 
jatetxea

stop
liburu denda

Agustin

Leitza, 27

943 591 603

20140

ANDOAIN

(Gipuzkoa) 

Kultura Sailak
diruz

lagundutako
hedabidea

X
ede horri jarraiki, adi-
neko pertsonak elka-
rrizketatu eta euren
euskara eta bizipenak
jaso ez ezik, herrita-

rren artean zabaltzen dituzte
webgunean zintzilikatutako bi-
deoen laguntzaz. Oinarriak
2002-2003 urtean landu on-
doren, 2004-2007 bitartean
ekin zioten bilketa lanari eta ja-
sotako materiala lantzeari. Ei-
barko Badihardugu euskara el-
karteak jarri zuen abian egitas-
mo interesgarria eta beste
hainbat elkarte gehitu zitzaiz-
kion gerora. 141 herritara iritsi
dira dagoeneko, 2200 hizlari
pasatxo elkarrizketatu dituzte.
Ahozkotasunean eta bizipene-
tan oinarritutako bilketa lan
bikaina burutzen ari dira.

Miren Artetxe eta Ainhoa
Ansa ari dira Beterri-Aiztondo
bailarako adineko pertsonen
ahotsak biltzen. Euren espe-
rientziaren berri eman dute.

Zer moduz ekin diozue ibil-
bide berriari?
Ainhoa Ansa: Joan zen urrian
hasi nintzen ni, azaroan Mi-
ren. Hasi berriak gara, Ipa-
rraldean elkarrizketak egiten
ari den Xan Aire eta Donos-
tialdean diharduen Idoia
Etxeberriarekin batera. Gus-
tura ari gara lanean, oso-oso
lan aberasgarria da. Izugarri
gustatzen zait hizkera xamur
hori jasotzea.

Miren Artetxe: Lan bitxia
da, guri kontu gogorrak irudi-
tuko litzaizkigukeenak hiztu-
nentzat normalak dira asko-
tan, guretzat normalak dire-
nak harrigarriak haientzat. Ez
da bat bestea baino ikuspegi
errealagoa, ez objektiboagoa.

Bizimodua zenbat aldatu den
ikusteak asko pentsarazten
du. Ikasgai handia da.

Eskualde berean izanagatik,
zonalde ezberdinetan ari
zarete elkarrizketak egi-
ten…
A.A.: Lau herri eta erdi ditut
nik: Astigarraga, Hernani, Ur-
nieta eta Andoain. Lasarte
Miren eta bion artean egiten
dugu.

M.A.: Aiztondo eta Tolosal-
dea bailarez arduratzen naiz ni,
Lasarteko puskarekin batera.

Nola antolatzen duzue lana?
Nola topatzen dituzue hiztu-
nak?
A.A.: Lehen pauso modura,
herri bakoitzeko Udaletara,
Euskara Zerbitzuetara nahiz
Kultur Etxeetara jotzen dugu
lankidetza eskatuz. Ka-
surik gehienetan as-
ko gustatzen zaie
egitasmoa eta
denbora pixka
bat hartzen ba-
dute, haiek bide-
ratzen gaituzte
askotan. Era bere-
an, Aiurr i bezalako
hedabideek egindako lana ere
lagungarria da guretzat, hiz-
tun horiek ere balio baitigute.

M.A.: Zentsua ere eskatu
izan dugu, baina datu priba-
tuak direnez, ez dute udaletxe
guztietan ematen. Herri txikie-
tan bereziki, udaletxeetara joa-
tea baino egokiagoa da herritar
zehatz batzuengana zuzenean
jotzea. Atez ate ere ibili izan
gara datuak eskatzen.

A . A . :  Herri bakoitzaren
kasua ezberdina da, herri txi-
kietan taberna batera edo he-

rriko apaizarengana jotzea
nahikoa izan daiteke hiztun
askoren kontaktuak jasotzeko.

Elkarrizketetan garai bateko
ohituren berri jasotzen du-
zue bereziki. Koadernotxo
bat ere baduzue galdeketa
bideratzeko…
A.A.: Koaderno hori azken hi-
labeteotan egin dugun lan sa-
kon eta luzearen ondorioa da.

Galdetegi bat bage-
nuen arren, elka-

rrizketak ondo bi-
deratu ahal izate-
ko osatu beharra
ikusi genuen eta
lau laguneko ko-

adrila –Miren eta
biok tartean– aritu

gara lan hori egiten.
M.A.: Atlas etnografikoa eta

galdetegia bi gauza ezberdin
dira. Aurrez eginiko hainbat
lanetan oinarrituz eta egungo
80 urteko herritarrei zer galde
diezaiekegun aztertuz, fitxa
formatutan eta gaika antolatu
dugu informazioa. Industria,
baserria, arrantza, osasuna,
lanbideak, herriko ohiturak,
eliza, ospakizunak, hezkun-
tza…, denetarik jaso dugu.

A.A.: Osatu gabea da, nos-
ki. Badakigu egunen batean
lanbideen sailean esaterako,

enterratzaileren batengana jo-
tzea egokitzen zaigunean, gal-
detegi berezia prestatu eta ko-
adernoan txertatu beharko
dugula.

M.A.: Askotan, elkarrizketa
egiterakoan gai zehatz baten
inguruan galdetzen hasiagatik,
beste hamaika kontu ateratzen
da elkarrizketan zehar eta gal-
detegiak gai guztiak ondo bi-
deratu ahal izateko landua izan
behar du. Ez gara gai bakarra-
rekin joaten hiztunarengana,
gure galderak pertsona horri
ahalik eta zuku gehien atera-
tzeko moldatzen ditugu.

Ohitura askoren berri en-
tzungo zenuten azken hila-
beteotan. Begia jo dizuenik?
A.A.: Gerrako testigantzak
oso barruan geratzen zaizkit.
Pelikula batean bezala konta-
tzen dituzte, ibilbide guztia
ikusten duzularik. Hunkitu
egiten naiz hegazkinen soi-
nuak edo tiroenak egiten di-
tuztenean.

M.A.: Elizaren eta boterea-
ren mende bizi ziren asko,
beldurtuta. Guk, agian, be-
raiek ez zeukaten askatasun
faltsu sentsazio handiagoa du-
gu. Agian beraiek zeukaten
askatasun apur hura gaurkoa
baino benetakoagoa zen.

Bizimodua
zenbat aldatu den

ikusteak asko
pentsarazten

du.

www.ahotsak.com egitasmoaren helburua,
Euskal Herriko ahozko ondarea eta herri
hizkerak katalogatu eta hedatzea da.

Ahotsak bildu,  gal ez daitezen

Miren Artetxe eta Ainhoa Ansa elkarrizketatzaileak.

U
rnietako Goiburu auzoko Legarral-
de baserrian jaio zen Miel Arrieta
Bideburu 1931 urtean. Andoainen

bizi da egun, Arantzubi etxean. Zortzi
senidetan gazteenak gogoan du nola joa-
ten zen bere aitarekin ardiak zaintzera
Arano aldeko mendietara. Ostarbeko
etxola zuen izena mendian zuten ar-
tzain-borda hark eta aitona eta aita beza-
la, bera ere artzaina izan zen harik eta
artzaintzarako baliatzen zituzten mendi
haietan pinu-landarea sartu zuten arte.
“Ni ere 30 urtera arte ibili nintzen ardie-
kin gutxi asko. Arkumeak saldu nahiz ar-
diak jetzi ondoren gazta egiten aritzen
ginen. Udazkenean etxolan egoten zen
aita hilabetez-edo, ardiek arkumeak egin
arte. Ni ere joaten nintzen harengana,
trasteak eraman, ardi zaharrak ekarri
edo egin beharrekoak egitera. Neguan
etxe aldera etortzen zen aita eta ardi ba-
tzuk mendian geratuagatik, guk lagun-
duz, etxera ekartzen genituen gehienak.
Hori izan zen aitaren martxa eta leku as-
kotara eramaten zuten ardi moztera, bai-
ta Andoainera ere. Debalde izaten zen
lan hori. Gu geroni ere Amasan barrena
asko ibili ginen ardi mozten”.

Ama, emagina
Agapita ama emagina zuen Mielek,
“Donostian neskame ibilitakoa zen eta
garai hartarako dezente zekien erdaraz
hitz egiten. Inguru honetan inor gaixo-
tzen zenean gure etxera etortzen zen la-
guntza bila. Garai hartan medizinarik
ez zen eta ahal zuten bezala moldatzen
ziren. Gure amarekin jende asko jaio
zen inguruan. Orain ez bezala bat edo
beste hil egiten zen baina jaioeran
behintzat, ez dut uste gure amak hilik
bazuenik”. Haurrak jaio eta hiruzpalau
egunerako bataiatzen zituzten orduan,
“linboa edo purgatorioari beldurra zi-
tzaion eta berehala bataiatzen ziren
jaioberriak badaezpada. Aingeruentzat
ez dut uste baina, bataiatu gabe hiltzen

ziren umeentzat lur berezia izaten zen
kanposantuan”.

Abarkak, behiaren
larruazalarekin
Gazte garaiko oroitzapen asko gorde-
tzen du Mielek, tartean sagardoa egiten
zutenekoa, “tolare koxkorra bagenuen
baserrian eta sagar urtea zenean behin-

tzat, sagardoa egiten genuen”. Aitak
behi larruazalarekin egiten zituen abar-
kak aipatu bakarrik ez, sukaldeko ar-
mairutik atera eta eskuartean hartuta
eman zituen azalpenak, “galtzerdiekin
beharrean amantarrekin ibiltzen ziren
abarkak, manta puskekin. Serbileten ta-
mainakoak izaten ziren eta hari beltza-
rekin X-ak eginez josita, dotore iristen
ziren zangoaren erdi pareraino. Men-
dian elurra egiten zuenean hankak bus-
ti egiten ziren azkenerako. Amantarrek
bazuten gauza on bat: abarka erantzi
eta goikoaz behera berriro jantzitakoan,
zangoan zegoen aldea sekoa egoten ze-
la. Zangoa busti arren, oina lehor man-
tentzea zen inportanteena”. Behi la-
rruazalarekin egindako abarkak baino
gehiago, ordea, autoen erruberekin
egindakoak ezagutu zituen gaztetan
Mielek, “min handia ematen zuten
haiek mendian. Pixkanaka forma har-
tuz joaten ziren gero”. Artzaintzaz gain,
baso-lanean ere ibili zen, Andoaingo
Telleri-fabrikan lanean ere bai eta azke-
nik, Donostian lorategiak zaintzen.

Miel Arrieta, egitasmoaren inguruan

Zer iruditzen zaizu Ahotsak egitasmoa?
Ondo iruditzen zait niri. Nik baino gehiago
jakingo dutenak ere egongo dira eta haiek
ere hitz egingo dute, baita gutxixeago daki-
tenek ere. Batean edo bestean denok jakiten
dugu zerbait eta saiatu egin behar da hori
erakusten. Gero alferrik izango da.

Baserri giroko zein ezaugarri nabarmen-
duko zenuke?
Hemen lehen ere baserrian gorde da euska-
ra. Donostian ere euskaldunak baziren baina
ez hainbeste. Gure gazte denboran baserri-
tar denak euskaldunak ziren. Urnieta herria
kastellano bat edo birekin ezagutu nuen nik.
Orain asko dira, baina euskaldunak ere lehen
adina izango dira. Gerora izan ditut erdaraz

ikasteko motiboak; zer edo zer lardaskan bai,
baina ez dut ia batere ikasi erdaraz. Inguruan
beti izan ditut euskaldunak eta ez nion erda-
raz ikasteari gogo berezirik jarri.

Eskualdeko herritarrak animatuko al zeni-
tuzke Ahotsak ekimenean parte hartzera?
Bai, noski. Ni behintzat gustura aritu naiz kon-
tuak esaten. Hori bai, bideo kamerak erres-
petu pixka bat ematen du eta denborarekin
hor dagoela ahaztu arren, kontu gutxiago esa-
ten da. Ni behintzat oso txintxarria naiz, per-
tsona berritsua, baina kameraren aurrean jar-
tzean nire erdirik ere ematen ez dudala bada-
kit. (Ahotsak.com gunean bideoa zintzilika-
tzen dutenean, ikusiko da zein hiztun ona
den Miel).

u,  gal ez daitezen
Miel Arrieta, Beterriko ahotsetako bat

Beste ehundaka ahotsekin batera, Andoainen bizi den Miel Arrietaren ahotsa eta haren
pasadizoak jasoko dira Ahotsak.com gunean. 

Noiz eta nolaz sor tu zen
Azelain dantza taldea?
Nik ez nituen ezagutu taldea-
ren sorkuntzako momentuak.
Garai hartan Ana Remiro zen
dantzako irakaslea eta hark
esan didanez, eskaera handia
zegoen. Dantza klasikoa ikas-
ten ari ziren gaztetxoek ez zu-
ten Andoainen bertan aurrera
egiteko aukerarik. Behar horri
erantzuteko taldea sortzea
erabaki zuen Anak, guraso tal-
dearen laguntzaz. Anak egin-
dako eskaerari, egoitza eta be-
harrezko mater iala jarr iz
erantzun zion Udalak. Dagoe-
neko hamar urte daramatza
martxan taldeak eta hainbat
ekitaldi antolatu ditugu dan-
tza klasikoa kalera eraman eta
ezagutarazteko. Horrez gain,
asteburuko ikastaro intentsi-
boak ere egin izan ditugu: sor-
kuntza tailerrak, gorputz es-
presioa, dantza garaikidea…

Bost eta hamabost urte arte-
ko gaztetxoak dabiltza tal-
dean. Nola antolatzen ditu-
zu klaseak?
Taldeka banatuta aritzen gara.
Bost eta sei urteko txikiek,
adibidez, jolasean ikasten du-

te. Konturatu gabe, jolasen bi-
tartez; gorputza ezagutzen,
psikomotrizitatea lantzen eta
postura egokiak jartzen ikas-
ten dute. Sei eta zazpi urteko
haurrak berriz, lehen mailan
daude eta horiekin pauso
gehiago lantzen dudan arren,
oraindik ez dira barrarekin la-
nean hasten. Hain txikiak di-
renean aspertu egiten dira eta
helburua, haurrek ondo pasa-
tzea da, dantzarekin gozatzea.
Handitzen doazen heinean,
gauza gehiago ikasten joaten
dira eta eskaera ere handiagoa
da. Londreseko Royal Aca-
demy of Dance-en atera nuen
dantza irakasteko titulua eta
han garrantzia handia ematen
diote haurren konfiantza ga-
ratzeari. Gaztetxo bakoitzak
har dezala bere gorputzaren
eta bere buruaren gaineko
konfiantza.

Zein adinera arte jarrai de-
zakete Andoainen dantza
klasikoa egiten?
Nahi adina. Duela gutxi 23
urteko gazteak izan nituen tal-
dean. Zailena, ikasketekin ba-
teratzea izaten da. Ikastera
kanpora joaten badira, dantza

taldea utzi beharrean izaten
dira. Beste ikasle batzuk dan-
tza estiloa aldatzea erabaki-
tzen dute eta break, jazz edo
besteren batera igarotzen dira.
Dantzari bezala, ez da inoiz
bukatzen ikasteaz. Bizitza be-
zalakoa da; etengabe aldatzen
zoaz, gauzak ikasten, iturri ez-
berdinetatik edaten. Horrega-
tik, ona da irakasle ezberdi-
nak, eskola ezberdinak, dantza
egiteko modu ezberdinak eza-
gutzea. Zenbat eta estilo
gehiago ezagutu, orduan eta
aberatsagoa izango da zure
dantzakera ere.

Nola iritsi zinen Azelaingo
irakasle izatera?
Ana Remirok egin zidan pro-
posamena. Donostian ere ba-
dut dantza estudioa, baina be-
ti gustatu izan zait herrietan

ikasleekin sortzen den harre-
mana; horregatik erabaki
nuen aurrera egitea. Zazpi ur-
te daramatzat dagoeneko eta
oso gustura nabil. Dantza nire
bizitza da eta dantza irakastea
oso gustagarria da niretzat.
Irakasle ezberdin askorekin
ikasi nuen dantza klasikoa:
Maria Teresa Fagoaga, Henry
Brown, Almudena Horno, Ja-
vier Aranburu…, 20 urte ni-
tuenean erabaki nuen irakas-
kuntzarako prestatzea.Titulua
atera, eta berehala hasi nin-
tzen irakasle lanetan. 26 urte
pasatxo daramat horretan.

Dantza egin nahi duenaren-
tzat, garrantzitsua al da
dantza klasikoa ikastea?
Beharrezko oinarriak ematen
dituela esango nuke. Beste
edozein dantza mota errazago
barneratzeko gaitasuna ema-
ten du. Ziurtasuna, estabilita-
tea, zure burua espazioan ko-
katzeko gaitasuna, koordina-
zioa…, hori dena garatzen la-
guntzen du dantza klasikoak.
Txikitatik dantza klasikoa
egin duen gorputza hezia ego-
ten da, hanken eta besoen
mugimendu egokia barnera-

‹‹
Eguneroko

bizimodurako oso
baliagarria da dantza
klasikoa; diziplina eta

ordena garatzen
laguntzen du

Azelain

1999an sortu zen Andoain-
go Azelain dantza taldea.
Hainbat gaztetxo eta gura-
soen eskaerari erantzuna

emateko jaio zen eta indartsu
dihardu gaur egun ere. Bost eta

hamabost urte arteko berrogeita hiru dan-
tzari biltzen ditu taldeak. Lidia Egido donostiarra

da haien irakaslea.

balet taldea

tuta du eta badaki arnasa ere
modu eta garai egokian har-
tzen. Hori guztia txikitatik ga-
ratzen da, ia konturatu ere
egin gabe. Bestalde, egunero-
ko bizimodurako ere oso ba-
liagarria da. Diziplina eta or-
dena garatzen ditu eta dantza-
riek ziurtasun handia hartzen
dute euren buruarengan. Beti
saiatzen gara gaztetxoen auto-
estima garatzen eta hori, bizi
guztirako geratzen da.

Dantza klasikoaren kultura-
rik ba al dugu?
Geroz eta gehiago. Oraindik
ere artearen arreba txikia be-
zala ikusia dagoela esango nu-
ke, hala ere. Askoren ustez,
neskatoek modu pinpirinean
ibiltzen ikas dezaten balio du
balletak. Dantza klasikoaren

elkarteko kidea naiz eta lan
handia egin dugu ideia horiek
aldatzeko. Pixkanaka, lortzen
ari gara jendeak dantza klasi-
koa beste modu batera ikus-
ten, baina gauza asko dago
oraindik aldatzeko. Esaterako,
mutikoei asko kostatzen zaie
dantza klasikoa egitea. Ando-
ainen mutiko bakarra dabil
eta Donostiako estudioan bes-
te bi. Gauza asko entzuten di-
tuzte dantzaren inguruan eta
kosta egiten zaie izena ema-
tea. Hurbiltzen diren mutiko-
ak oso gustura ibiltzen dira
ondoren, baina zaila da este-
reotipoak apurtzea.

Zein da dantza elkartearen
zeregin nagusia?
Dantza kalera ateratzen saia-
tzen gara. Horretarako hain-

bat ekitaldi antolatzen dugu.
Apirilaren 29an dantzaren na-
zioarteko eguna ospatzen dela
aprobetxatuz, egitarau oparoa
antolatzen da hilabete osoan
zehar. Duela urte mordoa ha-
si ginen, esaterako, Kontxako
barandillako erakustaldia an-
tolatzen. Guztira 1300 dan-
tzari inguru bildu ginen aur-
ten. Horrez gain, erakustal-
diak, emanaldiak, topake-
tak…, dantzari lotutako ekital-
di mordoa egiten dugu dantza
kalera eramateko asmoz.

Andoainen ere egitarau
oparoa antolatzen da. Apirila-
ren 29an ekitaldia eskaini ge-
nuen Basteron; Azelaingo tal-
deen dantza egin zuten eta
ondoren, eskola irekia eman
nuen.

Dantza modu profesionale-
an egin nahi duen gaztea-
rentzat, ezinbestekoa al da
kanpora joatea?

Hemen oso oinarri ona
har dezakete. Oso

irakasle onak
daude inguru

honetan eta
h a r r o b i a
aberatsa da.
M o m e n t u
batean or-
dea, dan-
tzan aurrera

egin nahi
duenak ez du

nahikoa astean
lau ordu eskain-

tzearekin. Egu-
nero sei ordu in-
guru behar ditu

eta horretarako, hemen ez da-
go baliabiderik. Urte asko da-
ramagu baliabide horiek eska-
tzen, baina momentuz, gure
dantzariek kanpora joan be-
harra izaten dute: Gasteiz,
Bartzelona, Madril, Stutt-
gart… Kanpora joateko, oso
indartsuak izan behar dute.
Oso gaztetxoak izaten dira eta
asko eskatzen zaie. Horrega-
tik, ez zait gustatzen hama-
bost urte bete aurretik kanpo-
ra bidaltzea. Foru Aldundiak
ateratzen dituen beka deial-
dietara aurkezten ditut kanpo-
ra joan nahi duten ikasleak,
baina hamabost urte arte ez
eramaten saiatzen naiz; bada-
kidalako gogorra dela.

Dantzari profesionala izate-
ko, zein irtenbide du gazte
batek?
Ikasketak amaituta, dantza
konpainia batean sartzea da
aukera nagusia, baina ez da
batera erraza. Konpainia par-
tikularrak dira eta gehienak
osaturik egoten dira. Horrega-
tik, beste ikasketaren bat egi-
tea gomendatzen diet honetan
aurrera egitea erabakitzen du-
ten ikasleei. Dantzaren aukera
ondo ateratzen ez bada, beste
ate bat zabaltzeko aukera izan
dezaten saiatzen naiz.

‹‹

Bost urteko txikiek
jolasean ikasten dute
gorputza ezagutzen
eta postura egokiak

jartzen

BATXILERGOAK ETA GOI MAILAKO 
GIZA INTEGRAZIO ZIKLOA

• Batxilergoak: zientifiko-teknikoa, humanistikoa

• Goi mailako Giza Integrazio Zikloa

• A eta D ereduak (euskara eta gaztelera)

B A T X I L E R G O A K

I N S T I T U T U A

LEIZARAN
Plazaola kalea, 23 - Andoain
943 300 078 - www.leizaran.net
iesandoain@euskalnet.net

Egia esan, gusturago ibiltzen
nintzen Amasakoan. Tailerre-
tik ateratakoan ikastaro ezber-
dinetan hartzen dut parte,
baina pilota dut gogokoena.

Beste kirolik gustatzen al
zaizu?
Izugarri gustatzen zait futbola
ikustea eta ligako emaitzak zo-
rrotz jarraitzen ditut. Guraso-
ak Real zaleak badira ere,
Athletic zalea naiz ni. Reala
baino, Athletic igotzea nahi
dut nik.Telebistan pilota ikus-
tea ere gustatzen zait: Titin,
Xala eta Barriola asko gusta-
tzen zaizkit, baina Irujo
gehien. Izugarrizko indarra
du. Mikel Goñi ere oso gogo-
ko nuen: erori egin zen, baina
oso ona zen.

Gainerakoan, judoa egin
nuen gazteagotan Iñaki Liza-
sorekin batera.

Musika eta dantza ere gogo-
ko dituzu…

Iñaki Zalakainekin gitarra jo-
tzen ikasi nuen; arrebaren ez-
kontzako dantzaldian musika
jo zuenean, jotzen utzi zidan
niri ere eta asko poztu nin-
tzen. Oso irakasle ona izan
zen Iñaki, asko lagundu zidan.
Lehenago txirula jotzen ere
ikasi nuen berarekin. Gerora,
panderoa oparitu zidaten eta
Kristina Solanorekin aritu
nintzen ikasten.

Dantza egitera ere joaten
nintzen Tolosako Txolarte el-
kartera. Denetik dantzatzen
ikasi nuen sei bat urtean: sal-
tsa, merengea… Gero utzi
egin nuen, asteartetan zenez,
pilotarekin batera egokitzen
baitzitzaidan.

Horrenbeste zaletasunekin
noiz hartzen duzu atsedene-
rako tartea?
Ostiraletan leher eginda ego-
ten naiz. Astean zehar goizeko
07:00etan jaikitzen naiz lanera
joateko eta asteazkenetan izan

Esku pilotan Ipar Kutxa sa-
ria eskuratu berri duzu…
Abenduan jokatu behar ge-
nuen txapelketa, baina egural-
di txarragatik, atzeratzea era-
baki zuen federazioak eta
martxoaren 28an jokatu ge-
nuen. Ipar Kutxa txapelketa
ezinduentzat antolatzen du fe-
derazioak, modalitate ezberdi-
netan. Nik esku pilotan hartu
nuen parte. Donostiako Atano
pilotalekuan hiru partida jo-
katu nituen beste hiru pilota-
riren aurka eta, hirurak irabazi
ondoren, txapela eman zida-
ten. Ipar Kutxako kamiseta
ere eman ziguten arren, Be-
har-Zana elkartekoarekin jo-
katu nuen nik. Txapelketa hu-
ra irabazi eta gero, apirilaren
16an, gurpildun aulkian joka-
tu behar zutenen txapelketan
erakustaldi moduan jokatuko
ote nuen galdetu zidaten. Ha-
ra ere joan nintzen eta bi par-
tida jokatu eta gero, kopa ira-
bazi nuen.

Aspaldi hasi al zinen pilo-
tan jolasten?
Duela hamabost urte Joxean
Jauregirekin hasi nintzen eta
oso gustura ibili nintzen. Az-
ken urteotan Iñaki Lizasore-
kin nabil eta ederki konpon-
tzen gara. Lan handia egiten
du eta asko saiatzen da. Oso
esker-oneko nago berarekin.
Orain ardura aldaketak izan
dira eta ikusi egin behar zer
gertatzen den. Amasako pilo-
talekuan entrenatzen nuen le-
hen, Villabonakoan orain.

ezik, egunero izaten dut zer-
bait: Gimnasia, pilota, orde-
nagailuko ikastaroa… Gaue-
tan 22:00etarako oheratzen
naiz. Goenkale ikustea gusta-
tzen zait, baina berandutu
egiten denez, DVDan ikusten
ditut kapituluak ostiraletan.
Duela gutxi, Tolosako Trian-
geluan paseatzen grabatu egin
gintuzten eta ekainaren 22an
botako dute telebistan. Astean
zehar goiz jaikitzen naiz, bai-
na asteburuetan ‘a tope’ lo
egitea gustatzen zait, 12:00ak
arte askotan.

Azalduko al diguzu Tolosa-
ko zure langintza?
Kotxeetako pilotuetan jartze-
ko, kableekin egiten dugu lan;
katean aritzen gara, geratu ga-
be. Nagusiek azkarrago egite-
ko esaten digute batzuetan,
baina gure erritmoan eta txu-
kun egiten dugu lan. Gaizki
eginez gero, kontrolean jakin
egiten baita eta bueltan ekar-
tzen baitigute berriro egiteko.
Amasako Iñaki Carrerak era-
maten nau kotxean Apaterre-
kara lanera.

Oporretara joatekoa omen
zara laster…
Maiatzaren 28tik 31ra Lurde-
sera joango naiz Villabonan
osatu den taldearekin. Udan
ikusiko dugu: iaz Salamancan
ibili ginen Txolarteko lagunak
eta aurten gogoaren arabera
joango naiz.

Amasako ekintzatan parte
hartzen duzu maiz…
Amasan ere baditut lagunak:
Aritz, Josune, Mikel ‘kintoa’…
Samartiñak gustatzen zaizkit
eta baita Gabonetan baserriz
baserri kantuan ibiltzea edo
erregeen kabalgatan ateratzea
ere.

‹‹

Tailerretik
ateratakoan ikastaro
ezberdinetan hartzen
dut parte, baina pilota

dut gogokoena

Inaki Etxabe,
txapelduna
Ipar Kutxako esku pilota
txapelketa irabazi berri du Iñaki
Etxabe amasarrak. Pilota oso
gustuko du, baina baita beste
hamaika zaletasun ere.

Iñaki Lizaso, Ipar Kutxa

txapelketan irabazitako

txapela eta koparekin.

Iñaki Etxabe, Mikel Estanga andoaindarrarekin Atano pilotalekuan.

Ondarreta, 9  • 943 590 199  •  ANDOAIN
Txitibar, 4  • 943 245 023  •  ANDOAIN

Deskantsurako zapatak, kosmetika 
naturala, ilearen azterketa eta tratamendua BELARDENDA

Dietetika zentrua
Kontsulta naturista

A
rantza Sorondo, Egoitz
Bengoetxea eta Julito Itur-
bek osatu zuten mahai-
burua, liburuaren aur-

kezpena ez ezik, egoitza berria-
rena ere izan zen ekitaldian.
Egoitz Bengoetxea Aizkardiko
kideak uste baino geroxeago
iritsiagatik, eguna ailegatu zela
adierazi zuen,“lan dezente eman
digu liburuak. Argazki zahar
nahiz berriagoekin osatu dugu
bilduma.Artxibategietara jo eta
argazkiak txukuntzeak eskatu du
ahalegin handiena”. Aizkardi
elkarteko beste hainbat kidere-
kin batera, Arantza Sorondok
lan handia egin du eta berak azal-
du zituen emaniko pausoak.
“Lehenengo lana Loatzoko
artxibategia arakatzea izan zen.
Karpeta eta paper mordoaren
artean Loatzo mendi taldea noiz
sortu zen eta Loatzoren aurre-
tik,zentro parrokialetik hainbat
mendi jarduera antolatzen zela
ere jakin genuen. Ondorioz,
1950 ingurutik 2009ra arteko
hari mataza askatzea pentsatu
genuen. Gero,Aiurri aldizkari-
ko kideen laguntzarekin eta
argazki zaharren pista jarraituz,
aurretik,1934.urtean ere men-
dian herritarren presentzia baze-
goela jabetu ginen;Ernion hain
zuzen ere”. Liburuaren azale-
an ipini dute 30eko hamarka-
dako argazki hori, tartean Kon-
tsisione Florenza villabonatarra
ageri delarik. “Pena izan da
Kontsisioneren lekukotzarik jaso
ez izana,lehentxeago hil baitzen.
Baina zorionez, gaur hemen

dauden Loatzoko lehenengo
lehendakari eta fundatzaileen
laguntza ezinbestekoa izan da
liburua egiteko garaian.Beraiei
esker jakin dugu hainbat pasar-
te eta garaiko giroaren berri”.

Argazki gehiago
jasotzeko prest
Aizkardiko kideek deialdi zaba-
la egin zuten herritarrei argaz-
kiak eskatuz, “eskutitz nahiz

hedabideen bidez zuzendu
ginen herritarrengana.Argazki
ugari jaso dugun arren, asko
geratu da biltzeko. Norbait utzi
ez izanaren penaz geratu bada
edo argitalpenaren berri beran-
du jakin badu, eranskin modu-
ra beste argitalpen bat gustura
argitaratuko genukeela jakina-
razi nahi dugu,liburu honen osa-
garri modura.Beraz,ekar ditza-
ke oraindik argazkiak”.

75 urteko hari mataza
Lan sakona baino, oinarrizko
artxiboa egin nahi izan dute,
“argazkiak, hainbat pasarte eta
ohitura bitxi liburu nahiz DVD
formatuan gordez. 75 urteko
hari mataza askatzen laguntzea
espero dugu”. Liburuak 140
orrialde ditu, 234 ilustrazio eta
beste 200 bat argazki gehiago
jasotzen da DVDan.Sei multzo-
tan sailkatu dute lana, “1934-
1960 urte bitarteko epea jaso
dugu lehen kapituluan eta
hurrengo bost sailak hamarka-
daka bereizi ditugu. Hamarka-
da bakoitzaren aurrean hitzau-
rre txiki bat agertzen da garaiko
giroa adieraziz eta hamarkadaz
hamarkada zaletasuna indartzen
eta sustatzen nola joan den era-
kutsiz,baita mugak gaindituz ere.
Liburuaren izenburua ‘Amasa-
Villabonatik mundura’ da eta
hasieran inguruko mendietan
hasi baziren ere, Pirinioetan ere
nahiko azkar ekin zioten lehe-
nengo belaunaldi haiek. Geroz-
tik lau kontinentetara ailegatu
gara oraingoz; oraindik behin-
tzat ez dakigu inor Ozeaniara iri-
tsi denik”.Eskerrak emateko tar-
tea hartu zuten Aizkardiko kide-
ek aurkezpenean,“eskerrik bero-
enak ezinbesteko informatzaile-
ei,argazkiak utziz lagundu digu-
ten guztiei, lana posible egin
dutenei eta, Udalari, laguntza
ekonomikoagatik.Disfruta deza-
gun orain liburuaz”.

Julito Iturbe, Arantza Sorondo eta Egoitz Bengoetxea liburuaren aurkezpenean,

Aizkardiko egoitza berrian.

Aizkardiko egoitzan, Iturri Goxo,
Xaldu eta Xiker tabernetan eta
Kazetaria liburu-dendan eskura
daiteke dagoeneko liburua, 15
euroren truke.

Liburua salgai

Loatzoko lehen lehendakaria izan zen Inazio Goñi. Aizkardiko egoi-
tza berrian zegoen, Gillermo Alustiza, Migel Lasa, Enrike Ganboa eta
Maria Luisa Ruiz fundatzaileekin batera. Mendi taldea sortu zeneko
garaiak gogoratu zituen, “talde handia biltzen ginen mendira joate-
ko. Beste garai batzuk ziren eta xelebrekeria ugari bizitzea tokatu
zitzaidan lehendakari izendatzerakoan”. Gertaera
haiek gogoratuz, besteak beste, Francoren garaiko
leloekin osatutako agiria ere ageri da liburuan. Gus-
tura geratu da Inazio emaitzarekin, “lan handia egin
dute Aizkardiko kideek. Poztu egin gaitu liburuak.
Guk garai hartako hainbat kontu aipatu besterik
ez dugu egin”.

Loatzo mendi taldea, aitzindari

Amasa-Villabonatik mundura
liburua Aizkardi mendi taldeak ‘Amasa-

Villabonatik mundura’ liburua aurkeztu
zuen apirilaren 27an Larrea auzoko
egoitza berrian. 

Aizkardi mendi taldeak ‘Amasa-
Villabonatik mundura’ liburua aurkeztu
zuen apirilaren 27an Larrea auzoko
egoitza berrian. 

P
ertsona bakoitzaren be-
harrak aztertzen ditu
Gorka Ipinzak, lanean
hasi aurretik: “Entrena-

menduak hasi aurretik, kon-
tuan izan behar da norberak
bere mugak dituela, bai gorpu-
tzaren egitura aldetik, baita
emozionalki edo entrenamen-
duetarako izango duen denbo-
ra aldetik… Hori guztia kon-
tuan hartu beharra dago beste
ezer egiten hasi aurretik”.

Etxez etxeko zerbitzua
Bezeroen etxean bertan lan
egiten du Gorkak: “Donostia-
ko Mundaiz kiroldegian dut
lanerako txokoa, baina eguna-
ren zatirik handiena bezeroen
etxeetan igarotzen dut. Nero-
ni joaten naiz etxez etxe.
Emakume, gizon, gazte, hel-
du…, perfil askotako jendeak
eskatzen du entrenatzaile per-
tsonala. 88 urteko gizonezko
baten etxera ere joaten naiz.
Bakoitzaren beharretara ego-
kitzen jakin behar dut”.

‘Ipinza entrenadores’ enpre-
saren barnean, lantalde zabala
ari da lanean. “Neroni baka-
rrik hasi nintzen entrenatzaile
pertsonal gisa lanean, baina
momentu batean, lanak gaina
hartu zidan eta lantaldea za-
baltzea erabaki nuen. Bezero
guztiak nire eskuetatik pasa-
tzen dira lehendabizi, azterketa
zabal bat egiteko. Dagokion
entrenatzaileari bideratu baino
lehen, bezeroak dituen beha-
rrak eta mugak azaltzen diz-
kiet, bai bezeroari, baita lanki-
deei ere. Horixe da nire lanera-
ko modua”, azaldu du Gorkak.

Osasun ona jomuga
Emaitza estetikoak lortzea bai-
no gehiago, bezeroen osasuna
hobetzea da helburu nagusia:
“Osasuna hobetuz, estetikoki
ere emaitza onak lortzen dira,
baina ez da hori helburu nagu-
sia. Duela urte batzuk, jendeak
gehiago begiratzen zion itxura-
ri eta astakeria handiak egiten
ziren; gaur egun, osasun ona
izatea eta ondo sentitzea da
gehiengoaren helburu nagu-
sia”. Jomuga zehatzagoak di-
tuen jendea ere hurbiltzen zaio
Gorkari, “esaterako, Behobia-
Donostia bezalako frogak
prestatu nahian etortzen dira
batzuk. Kasu horietan, plan-
gintza prestatzen diogu beze-
roari eta ondoren jarraipena
egiten diogu”.

Entrenatu aurretik,
azterketa
Lanean hasi aurretik, gorpu-
tza bere osotasunean kontuan
hartzen du Gorkak: “Sistema
neuromuskularra zer moduz
dagoen begiratzea ezinbeste-
koa da. Azterketa biomekani-
koa egiten diogu bezero ba-
koitzari, bere gorputzaren
erantzunak ikusteko. Esatera-
ko, korrika egiten hasi aurre-
tik, artikulazio guztiak begira-
tu behar dira. Arazoren bat
ikusten badugu, konponbidea

ematen diogu. Hori egiten ez
bada, arazoak eta lesioak etor
daitezke. Oso entrenatzaile
gutxik egiten ditu horrelako
azterketak, oso gauza berria
delako, baina pixkanaka, za-
baltzen ari da”.

Aktibazio muskularra
Gorkak lan berezia egiten du
lesioren bat duten bezeroekin:
“Aktibazio muskularra egiten
dut. Gorputza bere osotasu-
nean kontuan hartzen duen
teknika da. Sorbaldako lesio
bat, esaterako, belauneko ara-
zo batek sorraraz dezake. Le-
sioa bera tratatzean baino, be-
netako arazoa non dagoen bi-
latu eta hori konpontzea da
aktibazio muskularraren hel-
buru nagusia. Mundu hone-
tan, ezinbestekoa da etengabe
ikasten aritzea. Gorputzak
pistak ematen ditu, baina oso
konplexua da”.

Duela bederatzi urte eza-
gutu zuen Gorkak Lucas Leal
bartzelonarra. “Entrenatzaile
titulua atera nuenean nire ira-
kaslea izan zen. Berak eman
zidan aktibazio muskularraren
inguruko berri eta ikastea era-
baki nuen. Duela bi urte, gure
entrenamenduen barruan
sartu genuen aktibazio
muskularra. Gorputza
ez badago ondo, ez
dago ondo ezertara-
ko; ez bizitza arrunta
egiteko, ez kirolera-
ko…, hori ardatz
hartuta egiten du-
gu lan”, jakinarazi
du Gorkak.

Hogei urteko
ibilbidea
Duela hogei bat
ur te hasi zen
Gorka kirol mun-
duan lehendabi-
ziko ikastaroak
ematen: “Kirol-
degietan eta kul-
tur etxeetan
ekin nion talde-
kako klaseak
e m a t e a r i .
1998an Do-
nostiako Mun-
daiz kiroldegian

hasi nintzen lanean, muskula-
zio gelan. Garai hartan jakin
nuen entrenatzaile pertsonal
izateko titulazioaren berri, eta
ateratzea erabaki nuen. Mun-
daiz kiroldegian hasi nintzen
entrenatzaile pertsonal gisa
lanean, 2001ean. Geroz eta
jende gehiagok eskatzen zuen
nire zerbitzua eta azkenean,
nire kontura hastea erabaki
nuen. 2004an, Ipinza entrena-
dores lantaldea sortu nuen eta
lanean ari gara geroztik”.

Gorka Ipinza,
entrenatzaile pertsonala
Urte asko darama Gorka Ipinza zizurkildarrak
kirolari lotuta. Entrenatzaile pertsonal gisa
egiten du lan eta horrez gain, gorputza bere
osotasunean aztertzen duen teknika
berritzailea ere erabiltzen du.

‹‹

Gorputza bere
osotasunean kontuan
hartzen duen teknika

da aktibazio
muskularra

Gorka Ipinza
Ipinza entrenadores

www.ipinzaentrenadores.com 
Tel: 607 797 205

info@ipinzaentrenadores.com

Fitxa teknikoa

Etxez etxeko

kirol zerbitzua

eskaintzen du

Gorka Ipinza

zizurkildarrak.

M
aiatzaren 6an “Pello
Mari Otañoren arnasa,
1857-1910” liburua
aurkeztu zuen kultur tal-

deak, zizurkildarraren bizitzako
hainbat pasarte berri jaso eta adi-
tzera emanez. Maiatzaren 7a,
berriz, egun handia izango da;
Zizurkilgo Seme Kuttun izen-
datuko baitute Pello Mari. Izen-
dapenarekin batera,hilabetearen
amaiera arte luzatuko dira oroi-
meneko ekintzak. Horien arte-
an “Haurrak Otañori kantari”
ekitaldia izango da maiatzaren
20an Intxaur pilotalekuan.

Gaztetxoak, Otañoren
omenez
Jesusen Bihotza, San Millan
nahiz Pello Mari Otaño ikaste-
txeetako 3 eta 12 urte arteko
haur eta gaztetxoak gogotsu ari
dira egun horretarako ipuin eta
bertso emanaldia prestatzen.
Ipuin kontalari batek Pello Ma-
ri Otañoren bizitzako hainbat
pasarte azaldu ahala, kontaki-
zunarekin lotutako bertsoak
abestuko dituzte ikasleek. Pello
Marik berak idatzi zituen ber-
tsoen artean, besteak beste, ai-
tonak ilobari kantatutakoak.
Gainerakoan, Amaia Agirre
bertsolariaren laguntzaz hiru
ikastetxeetako ikasleek egun
horretarako idatzi dituzten ber-
tsoak izango dira nagusi. “Ota-
ñori buruz umorez idatzi ditu-
gu bertso horietako batzuk,
beste batzuk Otañoren onbua-
ren inguruan, Argentinara joan
eta gero bere oinordekoak gu
garela esanaz ere bai... Bestal-
de, Otañoren ‘Mutil koskor
bat’ bertso ezagunak ikasle eta
irakaslearen arteko elkarrizketa
balira moduan moldatu ditugu,
oso hitz gutxi aldatuta”, jakina-
razi du jaialdia antolatzen ari
den Amaia Agirrek.

Ikasleak jaialdiari
begira
Bertsolari handiaren izen be-
ra duen eskolako seigarren
mailako ikasleei Pello Mari-

ren inguruan zer dakiten gal-
detuta, “Argentinara joan ze-
la” erantzun dute lehenik eta
behin. “Han, onbu zuhaitz
baten ondoan esertzen zen
beti, bere etxe atariko intxau-
rrondoa gogorarazten ziola-
ko. Orain onbu bat landatuko
dute gure eskolako atarian
ere”. Teodoro Hernandorena
kultur taldeak Otañoren in-
guruko liburua kaleratu izana
ondo iruditu zaie, “aurrez ar-

gitaratutako lanak ere ezagu-
tzen ditugu”, adierazi dute,
azken hau esku artean hartu
aurretik. Gustura ar i  dira
maiatzaren 20ko jaialdia
prestatzen eta emanaldiari
bizitasuna emateko, “bertso-
ak kantatu bakarrik ez, an-
tzeztu ere egingo ditugu”, ja-
kinarazi dute. San Millan
ikastetxeko euren adin bere-
ko taldearekin batera, jaialdi-
ko zaharrenak izango dira,

Pello Mari Otaño ikastetxeko 5 eta 6. mailako ikasleak.

Bertsolari handiari bertsotan

“fundamentu pixka bat era-
kutsi beharko dugu, beraz.
Zatozte! Emanaldi polita es-
kainiko dugu, guk behintzat
pozik hartuko dugu parte”.

Ikasle saiatu hauek youtu-
ben Pello Mariren bertsoekin
osatutako hainbat bideo ikusi
omen dute. Aurrerantzean eu-
rena ere ikusi ahal izango du-
te, aiurri.com gunean jaial-
dian abestuko dituzten koplak
entseatzen ageri baitira.

Maiatzarekin batera, aurrera darraite Pello Mari Otaño
bertsolariaren heriotzaren mendeurrenean, 

Teodoro Hernandorena kultur taldeak antolatutako ekintzek. 

Amaia Agirre, bertsolaritza irakasle
Bertsozale Elkarteak Gipuzkoako ikastetxeetan abian jarritako ‘Ahozkotasu-
na eta bertsolaritza’ egitasmoaren bidez, hezkuntza arautuan bertsolaritza
irakasten ari da Amaia Agirre. Beterri eta Goierriko ikastetxeetan jarduten
du, bertsozaletasuna zabalduz, gaztetxoekin lanean. Zizurkilgo kasuan Pello
Mari Otañoren mendeurreneko jaialdia prestatzen buru-belarri dabiltzan ho-
netan, egitasmoaren berri azaldu du.

Zein da egitasmoaren helburua? Gazteek doinu batzuk ikastea eta jendaurrean tre-
batzea lirateke helburuak. Zaletasuna izan edo ez, azkenerako denak iristen dira bertsoa
osatzera. Ikasle batzuei oso urruti geratzen zaie bertsolaritza, batzuek ez dute sekula ber-

tsolari bat entzun ere egin. Egitasmo honen baitan, ikastetxeetara bertso eskoletako
gazteak ekartzen ere saiatzen gara. Asko harritu egiten dira euren adineko jendea ber-
tsotan ondo egiten ikusita. Egitasmoaren bidez zaletasuna pizten zaien gazteak ber-
tso eskoletara bideratzen ditugu. Zubi lan modukoa ere bada, beraz. 
Zer diozu harrerari buruz? Hamar bertsolari gabiltza Gipuzkoako ikastetxeetan
barrena. 8000 ikaslera iristen gara; 5000 biztanlez gorako herri gehienetan abian da

ekimena eta baita txikiagoetan ere. Astean behin ikasleek gustura hartzen dute ber-
tsolaritza garatzeko aparteko eskola.

Duela urtebetez geroztik, Kale Nagusiko lokal batean
biltzen dira Asteasuko hainbat gazte. Euren beharrez
eta ikuspegiaz hitz egin dute Beñat Otegi, Ioritz
Arteaga, Axel Otaegi eta Olaia Aranburuk.

Noiztik eta zergatik  biltzen
zarete lokalean?
Duela urtebete hasi ginen he-
men elkartzen; joan zen urte-
ko maiatzaren amaiera aldera.
Astean zehar nahiz astebu-
ruan biltzen gara bertan. Aste
egunetan denbora gutxiago
egoten gara, baina norbait iza-
ten da gehienetan eta lagun
artean biltzeko modu bat da.
Asteburuan, hemen biltzen
gara lehenengo. Norabait joa-
tekotan ere, hemendik abia-
tzen gara gero. Garrantzitsua
da biltzeko lekua izatea, gai-
nerakoan denak mugikorretik
deika arituko ginateke. Modu
honetan, lokalera etorri eta
beti aurkitzen dugu norbait.

Nolatan erabaki zenuten lo-
kala hartzea?
Gazteak biltzeko leku baten
beharra ikusten genuen eta lo-
kal bila aritu ginen bolada ba-
tean Asteasun. Ez genuen, or-
dea, leku egokirik aurkitu eta
azkenean, lagun baten aitak
utzi zigun biltzen garen hau.

Lokala hutsa zegoen eta gure
erara egokitu genuen: sofak
nahiz ping-pongeko mahaia
jarriz… Jolastu, musika en-
tzun eta lagunekin hitz egite-
ko erabiltzen dugu.

Lagun asko elkartzen al za-
rete bertan? 
15-21 urte bitarteko gazteak
biltzen gara. Hasieran koadri-
la bat baino gehiago elkartzen
ginen eta asteasuarrez gain,
villabonatarrak ere etortzen
ziren orduan. Egun hamabost
lagun inguru biltzen gara, as-
teasuarrak denak.

Asteasun, dakigunez, gaz-
teak biltzen garen lokal baka-
rra da hau. Gure adin buelta-
ko gehienak hemen biltzen
gara. Gainerakoak gazteagoak
dira: 14-13 urtekoak.

Kale Nagusiaren erdian
egonda, zer moduz moldatu
zarete ingurukoekin?
Hainbat bizilagun kexatu egin
zen lokalean biltzen hasi gine-
nean, soinua ateratzen genue-

lako. Antzeko herri txikietan,
gazteak leku batean biltzen
haste hutsagatik gaizki pen-
tsatzen hasten da asko. Hasie-
ran jendearen esamesak en-
tzun genituen, baina gaur
egun baretu da egoera. Pixka
bat ohitu artekoa izan zen ha-
sierako zalapar ta hura eta
normala ere izango zen.
Gauez soinurik ez egiten saia-
tzen gara eta egun, ez dugu
arazorik ingurukoekin. Astean
zehar arratsaldetan eta aste-
buruetan arratsaldean nahiz
afaldu ondorenean elkartzen
gara. Noiz edo noiz afariren
bat egin izan dugu, baina bui-
la gehiago sortzen denez, ez
dugu aspaldian egin. Musika-
ren bolumena ere zaintzen
dugu.

Gustura, beraz, lokalarekin?
Toki hoberen bat ez litzateke
gaizki etorriko, baina bitartean,
daukagunarekin gustura gau-
de. Gauetan baxu hitz egin be-
har izaten dugu eta 22:00etatik
aurrera musika kentzen dugu.

Inguruan bizilagunik ez dago-
en lokal berria lasai hitz egin
eta musika entzun ahal izateko
nahiko genuke. Lamiategin da-
goen baserri hutsa leku ederra
litzateke guretzat, herritik
aparte dagoelako. Baina gu-
txiagorekin ere konformatuko
ginateke, lasai egon gaitezkeen
edozein txokorekin gustura
egongo ginateke.

Oso modan jarri da gazteak
lokaletan biltzea. Eskualde-
an badira kasu gehiago
ere…
Villabonan esaterako, askoz
ere gazte gehiago dagoelako
daude lokalak, baina ez dau-
kate guk adinako beharrik.
Han bizituta, guk agian ez ge-
nuke lokalik izango; bai bai-
taude gazteentzako tabernak.
Hemen Asteasun, badaude hi-
ru bat taberna, baina ez dira
gazteak biltzeko egokiak. Ho-
na etorri aurretik, gazteok ez
geneukan biltzeko lekurik eta
kalean elkartzen ginen.

Zein ohitura daukazue aste-
buruetan?
Lagunekin egotea gustatzen
zaigu eta tarteka festara joatea
ere bai. Giro onarekin meren-
deroren batera ere joaten gara
eguna pasatzera. Kirolariak
gara eta bakoitzak bere zaleta-
sunak dituen arren, asteburu
askotan lokalekook futbol par-
tida jokatzen dugu Elizmendi-
ko zelai berrituan. Bururatzen
zaiguna egiten dugu, gure
erara. Noizbait kars-etan ibil-
tzera ere joan izan gara.

‹‹

Lokalera etorri
aurretik, gazteok ez
geneukan biltzeko
lekurik eta kalean
elkartzen ginen. 

Martxoaren 30etik
apirilaren 10era 
El Salvadorreko
Segundo Montes
komunitatean
izan dira
eskualdeko
hainbat ordezkari.

‹‹
Hemen galduta

dauzkagun balore
asko bizirik daude 

El Salvadorren

Enpresen aholkularitza
Fiskala, dirukontuena, juridikoa,
laborala, aseguru orokorrakIraola

Aholkularitza - Artezkaritza
Kale Nagusia, 37 - AMASA-VILLABONA
Tel.: 943 692 763 • Faxa: 943 692 774

1
994 urtean Zizurkil,El Sal-
vadorreko Segundo Mon-
tes komunitatearekin seni-
detu ondoren, Asteasu,

Aduna eta Amasa-Villabonak
ere bide bera hartu zuten. Urte
hauetan guztietan,Euskal Fon-
doaren bidez eskualdetik bide-
ratutako laguntzarekin hainbat
egitasmo burutu da: bi urtegi,
hezkuntza mailako egitasmo-
ak… Egitasmo horiei jarraipe-
na egin nahiz bertakoekin harre-
mana mantentzeko asmoz,aur-
ten ere bertan izan dira Aizton-
doko hainbat ordezkari: Mikel
Arrastoa ekimenaren sustatzai-
le nagusia Zizurkildik, Aitziber
Cenzano Amasa-Villabonatik
eta Nagore Ezeiza eta Arantza
Aburuza Adunatik. Haiekin
batera,baita Euskal Fondoko Jon
Izagirre teknikaria ere.

Zer moduz El Salvadorreko
esperientzia?
Nagore Ezeiza: Esperientzi poli-
ta izan da.Behar asko dutela iku-
si dugu. Oso jende saiatua eta
langilea da.
Arantza Aburuza: Elkartrukera-
ko eta haiekin harremanetan
egoteko oso baliozkoa izan da.
Aurrez egindako lanak merezi
duela jabetu gara. Gure lagun-
tzarekin eta haien lanarekin aurre-
ra ateratzen dira egitasmoak.

Adunatik era ezberdinetan
laguntzen diozue Segundo
Montesi…
A.A.: Udaletxe mailan, eskual-
deko beste hiru Udalekin bate-
ra diru-laguntza bideratzen
dugu Euskal Fondoaren bidez.
Beti bidaltzen dute egitasmoa-
ren informazioa eta Euskal Fon-
dotik ere beti joaten da norbait
hango lanak ikuskatzera.
N.E.: Duela bi urte Adunako
Udaleko ordezkari gisa Ainara
Iturriotz handik itzuli zenean,
Aduna-El Salvador elkartea sor-
tu genuen. Nire kasuan, orain
arte ezezagunentzat ari nintzen
lanean. Handik etorri eta gero,
beste ikuspegi bat sortu zait.Aur-
ten hasi gara dirua biltzeko ekin-
tzak egiten. Egutegiak atera
genituen batetik eta baita biga-
rren eskuko materiala eskainiz
azokak jarri ere.Lortutako dirua
mikroproiektuetara bideratu
dugu: kasu honetan, baratzeta-
ra.Sortzen diren bestelako beha-
rren arabera bideratuko dugu
etorkizunean jasotakoa.

A.A.: Mikroproeiktuetan lagun-
tzeko ideia Aiztondoko eskola
batzuetan sortu zen eta Adu-
nak talde bezala hartzen du
parte horretan.

Bi lurralde eta bizimodu ezber-
din. Zer daukate haiek hemen
ikasteko? Hemengoek han? 
A.A.: Haiek hona etortzen dire-
nean hemengo ohitura eta fun-
tzionatzeko moduak ezagutuko
dituzte. Esaterako baratzean
hemen lan nola egiten dugun
ikasiko dute, gero han prakti-
kan jartzeko.Lantoki eta enpre-
sen funtzionamendua ere iku-
siko dute. Haiek guri material-
ki ez, baina beste balore batzuk
erakusten dizkigute: auzolane-
an aritzea,jendearekin harrema-
netan egon eta hain indibidua-
listak ez izatera, komunitatea-
ren zentzua… Hemen galduta
dauzkagun balore asko bizi-
rik daude han.
N.E.: Erritmo lasaia-
goan bizi dira, den-
bora beste era bate-
ra aprobetxatzen
dute. Hemen beti
korrika ibiltzen gara
eta daukagun
guztiaz gain,
gehiago nahi
dugu.

Arantza Aburuza eta Nagore Ezeiza.

Nagore, Jon, Aitziber eta Arantza bertako herritarrekin.Nagore, Jon, Aitziber eta Arantza bertako herritarrekin.

II. Senidetze eguna izango da
maiatzaren 29an Adunan.
Buru-belarri ari zarete lane-
an…
A.A.: Iaz Zizurkilen bezala,egun
osoko jaia antolatuko dugu aur-
ten Adunan. Goizean El Salva-
dorretik etorriko diren ordez-
kariei ongi etorria instituziona-
la egingo zaie. Iaz Meangüera-
ko alkatea eta hezkuntzako
ordezkaria etorri ziren. Aurten
Che gazte taldeko hiru kide eto-
rriko dira.
N.E.: Oraindik egitaraua guztiz
zehazteke badago ere, dantza,
pailazo nahiz kantu emanaldiak
izango dira. Pilotalekuan baz-
kari irekia egingo da gero eta
ondorenean jolasak izango dira.
A.A.: Ea urtez urte senidetze
eguna sendotu eta maiatzeko
azken larunbata egun garran-
tzitsu bihurtzen dugun Aizton-
do bailaran.

arraulgo museo etnografi-
koari irtenbide praktikoa
emate aldera sortu dute
Dina-7 kultur elkarte berria.

Ekimena,ordea,museo etnogra-
fikotik haratago joan da eta Eko-
museoa sortu dute. Herriko
baliabideak bere osotasunean
hartzen dituen ekimena da Eko-
museoa.Bisitariei,herria barru-
tik erakusteko aukera emango
diena: “Tailerrak, ibilbideak,
ikus-entzunezkoa eta abar izan-
go dituzte aukeran herrira hur-
biltzen diren bisitariek”, azal-
du dute taldeko kideek.

Zazpi larrauldarren
ekimena
Zazpi herritarrek osatu dute
Dina7 taldea: Aitziber Men-
diola, Pili Otaegi, Olga Villa,
Iñaki Alkalde, Koldo Jauregi,
Jexux Mari Irazu eta Karlos
Irazu. Iaz aurkeztu zioten
proiektu berria Udalari eta
onespena jaso ondoren, herri-
ko turismo eskaintza presta-
tzen pasa dituzte azken hila-
beteok. Herriko museoa, eli-
zako grisalla, ar tisauen la-

na…, bertatik bertara ezagutu
eta beharrezko azalpenak
emateko prest daude taldeki-
deak. Karlos Irazuk azaldu du
taldekideen asmoen berr i:
“Herriko baliabideak eta ber-
tan egiten diren ekintzak era-
kutsi nahi dizkiegu hurbiltzen
direnei. Betiere, Larraulgo he-
rriaren iragana, oraina eta
etorkizuna kontuan har tu
nahi ditugu”.

Lehen bisitariak,
herritarrak
Herrikideek ekimenaren berri

izan dezaten, aurkezpen bere-
zia egingo dute maiatzaren
22an, larunbatarekin. Goizean
zehar, Larraulgo Ekomusea-
ren eskaintza osoa bertatik
bertara ezagutzeko aukera
izango dute gerturatzen diren
guztiek, larrauldarrak izango
dira beraz, Ekomuseoa ezagu-
tzen lehenak. Aurkezpena bo-
robiltzeko, gainera, elkarrekin
bazkatzeko aukera ere izango
da. Herriko Ostatuan egingo
dute bazkaria eta bertan izan
nahi duenak, tabernan bertan
eman beharko du izena.

Larraulgo EkomuseoaMotorraren
gida

Bengoetxea
autoeskola

Ikastaro trinkoa. 
Lortu teorikoa bost egunetan

Andoain 
943 594 406
Villabona 
943 690 057 

ZABALAGA
T A I L E R R A

Automobilaren
mekanika orokorra

943 300 169
Ama Kandida DENAC 

industrialdea 
203 Pabiloia 

20140 ANDOAIN

TRANS-ERNIO-
GIPUZKOA

Tel.: 943 69 60 61
Faxa: 943 69 61 79

Urtaki industrialdea. 40. pabiloia 
20150 ADUNA (Gipuzkoa)

Azkain
Motoak [ANDOAIN]
Ubilluts. 56 Pol. 12. 

943 591 413

Karrika
Auto konponketa [ANDOAIN]

Ubilluts. 56 Pol. 10. 
943 300 214

Urpa
Autobusak [ANDOAIN]

666 489 010 (24 ordu)
943 305 050 (Garajea)

Karrozeria
Urtaki industrialdea 7, 8-9 pab.

943 693 046. Faxa: 943 694 310
20150 ADUNA

Ekimen berritzailea darabilte eskuartean larrauldarrek. Larraul herria eta
bere baliabideak erakusteko taldea sortu berri dute. 

Asteburu dotoreaz gozatu zuten
larrauldarrek Iparraldean. Larrai-
ñeko maskarada bertatik bertara
ikusi eta ezagutzeko asmotan joan
ziren eta bidaia aprobetxatuz,
beste hainbat txoko ezagutzeko
aukera ere baliatu zuten. Larun-
batean, Santa Engrazin hartu
zuten ostatu baina aurrez, Mau-
len barrena ibilalditxoa egin zuten.
Igandean berriz, Larraiñen izan
ziren maskarada ikusten. Aurten-
go azken maskarada zen eta
momentu hunkigarriak bizitu
zituzten berataratutakoek. 

Larraiñen izan ziren herritarrak, apirileko azken asteburuan

maiatzaren 22an aurkeztuko dute

Museo etnografikoaz haratago joango da Larraulgo eskaintza turistikoa. 

‹‹

Aurkezpenaren
ondoren, bazkaria

egingo dute Ostatuan

Merkatu txikia
Garage itxi bat alokatzen
da Andoainen, Txitibar  pla-
zan 2 zbkia (18m2). Telefo-
noa: 680 348 212. 

Andre gazteak lana egin-
go luke, pertsona helduak
zaintzen edo etxeko lane-
tan laguntzen. 943 653
099, 655 745 512. 

Autoa aparkatzeko marra
alokatzen da Etxeberrieta

plazan (etxe urdinaren
atzean). Harremana: 676
645 281.

15.000 m2ko lursaila alki-
lerrean jarriko nuke, Tolo-
saldean. 663 838 533.

Ingeleseko klaseak ematen
dira. Bakarka edo taldeka.
Maila ezberdinak. Irakasle
tituluduna. 664 160 268. 

Erosi, saldu, aldatu, lan eskaintzak eta
proposamenak..., tartea dohainik.

diseinua@aiurri.com 
helbidera mezua bidali

943 300 732 telefonora deituta

Motorraren
gida

Jar ezazu zure
publizitatea hemen

943 300 732
publizitatea@aiurri.com

Fer: 605 718 041 

Ikastaro trinkoa, 
lortu teorikoa bost egunetan

Agustin Leiza 11 -  20140 Andoain
Tel./Faxa: 943 300 604

Mendi
autoeskola

ARGI
K a r r o z e r i a
Bulandegi Bidea
15 Industrialdea

Zizurkil
943 692 513
Faxa: 
943 693 569

Ibai-ondo
garbiketak

943 692 256

Industrialdea, 16 
20170 IRURA

Azkartasuna da gure
gizartearen ezaugarri
nagusia. Harley
Davidson motorrak,
berriz, beste erritmo
batean ibiltzeko
eginak daude,

denboran irauteko.

gidatzeko modu
ezberdina

Aiurri 344

Harley Davidson

S
altoki hutsa izatetik urruti
dago Amasa-Villabonako
Harley Davidson denda.

Emilio Valcarcel da dendako
arduraduna: “Hona etortzen
diren guztiek zaletasun bera
dute eta erraz hasten dira elka-
rrekin hitz egiten; motorrak
elkarri erakutsi, ezaugarrien
inguruan hitz egin...Kafe maki-
naren bueltan bilduta denbora
luzea ematen dute. Azkenean,
lagun taldeak ere sortzen dira
hemen”.

Astero biltzen den zaletu
talde bat ere sortu da: “Chap-
ter Costa Vasca izena du talde-
ak. Igandero biltzen dira Ando-
aingo gasolindegian eta ibilal-
diak egitera joaten dira. Biltzen
diren momentuan erabakitzen
dute nora joan. Ekaina hasie-
ran rallya ere egiten dute.Oste-
gunetik igandera luzatzen da eta
ibilaldi ezberdinak egiten dituz-
te egun horietan zehar”.

Indar handia du Gipuzko-
an Harley Davidson motorre-
kiko zaletasunak.“Urte asko da
hemen Harley motorrak saltzen
direla. Anoetan lehendabizi eta
Amasa-Villabonan geroago.
Errepidean,herrian edota auzo-
an horrelako motorrak ikusten
badituzu, errazagoa da zaleta-
suna sortzea eta hemen ingu-
ruan, jende asko animatu da”,
azaldu du Emiliok.

Larruzko flekoetatik
haratago
Harley motorra, estetika jakin
batekin lotu ohi da: “Apainga-

M O T O R R A ,  I B I L G A I L U A K

rri kromatuak, larruzko arropa
flekoduna, txapak… Egia da
dendara mota horretako jen-
dea hurbiltzen dela, baina
gehienek ez dute itxura hori
izaten”.

Motor garestiak dira Har-
leyak. Dendako merkeenak
8200 euro balio ditu eta
42000 euro garestienak. “Oso
ondo egindako motorrak dira.
Gaur egun, erosten ditugun
gauzek ez dute luze irauten.
Harley motorrak berriz urte
luzez irauteko eginak dira.
Kotxe klasikoak balira bezala
ikusten ditut nik”, adierazi du
Emilio Valcarcelek.

Zaldi asko, abiadura
gutxi
Gidatzeko modu berezia es-
katzen dute Harley motorrek:
“Zaldi asko dituzte, baina
erreboluzio baxuetan garatzen
dute indarra. Horrez gain, gi-
dariak zuzen eramaten du
gorputza eta horrek ere, errit-
mo lasaian ibiltzera gonbida-
tzen du. Harley motorren filo-
sofian, abiadura handian ibil-
tzea baino garrantzitsuagoa
da edertasuna eta gidariaren
erosotasuna”. Emakumeen-

‹‹

Harleyak urte luzez
irauteko eginak dira.

Kotxe klasikoak
balira bezala ikusten

ditut

Emilio Valcarcel, eskuinean, 

Harley Davidson dendako lankide batekin. 

Emilio Valcarcel, eskuinean, 

Harley Davidson dendako lankide batekin. 

tzat bereziki egindako moto-
rrak ere badituzte Amasa-Vi-
labonako dendan, “baxuxea-
goak eta pisu txikiagokoak di-
ra, errazago kontrolatu ahal
izateko. Orokorrean, emaku-
meei asko gustatzen zaizkie
Harleyak, errepideko beste
zenbait motor baino arrisku
txikiagoa dutelako. Hala ere,
gutxi dira erostera animatu
direnak”.

Harleya, alokairuan
Motorrak alokatzeko zerbi-
tzua ere eskaintzen dute Ama-
sa-Villabonako dendan. Duela
bi urte hasi ziren zerbitzu hori
ematen: “Egunerako, astebu-
rurako, aste osorako…, aloka-
tzeko modu ezberdinak dira.
Jende askok lagunen bati edo
bikotekideari oparitzeko egi-
ten du alokairuaren aukera”.

Maiatzaren 21etik 23rako
asteburua berezia izango da
Harley Davidson motorren za-
letuentzat. Izan ere, ‘Txakoli
road’ jaialdia ospatuko baitute
Zarautzen. Motor-zaleen kon-
tzentrazioan bildutakoek, hain-
bat ekitaldiz gozatuko dute:
“Musika emanaldiak male-
koian, irteerak, motor eralda-
tuen erakusketa, Amerikako
auto klasikoen erakusketa, baz-
karia…, egitarau oparoa anto-
latu dugu. Oso jaialdi polita
izango dela uste dut. Guztia
espero bezala ateratzen bada,
datozen urteetan era antola-
tzen jarraitzeko asmoa dugu”.

Baserriko haragia
Urdaitegi berezia
Bulandegi bidea,1. Zizurkil

943 69 62 42
ENPRESEN ZENTRUA Ama Kandida, z/g 
307. Moduloa ANDOAIN Tel.: 943 592 923

TXERRIKIEN
BANATZAILE ETA

EKOIZLEA

Baserriko produktuen ekoizleak eta kontsumitzaileak
harremanetan jarriz, salmenta zuzena sustatzea da kontsumo

taldeen helburua. Zizurkilgo Udalak kontsumo taldeak sortzeko
ahalegina bultzatuko du herrian.

B
aserritarrak ekoiztutako
produktuak bitartekari-
rik gabe etxeratzeko
modua ematen dute kon-

tsumo taldeek.Kontsumo mota
horren aldeko apustua egiten ari
da Zizurkilgo Udala. Ainhoa
Azpeitia nekazaritza teknikariak
eman du horren berri: “Euskal
Herriko beste hainbat herritan
dagoeneko martxan daude kon-
tsumo taldeak. Esaterako,Tolo-
san kontsumo taldeak sortzeko
lanean ari dira oraintxe bertan.
Biolur taldeak bultzatu du Tolo-
sako ekimen hori. Modu ekolo-
gikoan ekoiztutako produktuak
sustatu nahi dituzte Tolosan.
Gure aldetik,Zizurkilen kontsu-
mo taldeak osatzeko ahalegina
egitea erabaki genuen. Herrian
ez dago nekazaritza ekologikoa
egiten duen baserritarrik,beraz,
nekazaritza tradizionalaren alde-
ko apustua litzateke hemengoa.
Kontsumitzaileen eta ekoizleen
arteko harremana dinamizatzea
izango da Udalaren ardura nagu-
sia”, azaldu du.

Udala, dinamizatzaile
Dagoeneko, Zizurkilgo ekoiz-
leek badute ekimenaren berri.
“Gutun bidez jakinarazi ge-
nien kontsumo taldeak sortze-
ko ekimena martxan zegoela.
Interesatuek, Udalera deitu be-
har dute. Baserritarrarentzako
abantaila nagusi bat ekartzen
du kontsumo taldeak, izan ere,
ziur izango baitu ekoizten
duen produktua salduko due-
la”, adierazi du Ainhoa Azpei-
tiak. Udalaren lana, kontsumi-
tzaileak eta baserritarrak ha-
rremanetan jartzea izango da,
“hortik aurrera, baserriko pro-
duktuez osatutako otarra jaso-

ko dute kontsumitzaileek. Ota-
rraren tamaina, maiztasuna,
prezioa eta gainerakoak zehaz-
tea kontsumo taldeari berari
egokituko zaio. Konpromiso
maila ezberdinak har daitezke,
komeni denaren edo ahal de-
naren arabera”, jakinarazi du.

Maiatzaren 27an,
Atxulondon
Kontsumo taldean parte har-
tu nahi duten kontsumitzaile-
ek, hitzordu garrantzitsu bat
izango dute maiatzeko azken
astean: “Bertan azalduko du-
gu kontsumo taldeen funtzio-
namendu nagusia nolakoa
den. Hala ere, talde bakoitzak
erabaki dezake nolako kon-
promiso maila har tu nahi
duen. Izan ere, kontsumo tal-
de mota asko dago; batzuetan
kontsumitzaileak baserriko la-
netan laguntzen du, beste ba-
tzutan baserritarrak etxeraino
eramaten dizkie produktuak
erosleei, otarrak etxeratzeko
maiztasuna ere aldatu egiten

‹‹

Landutako guztia
salduko duela

jakiteak segurtasun
handia ematen dio

baserritarrari

Baserritarrek osatutako otarra jasotzeko aukera izango dute kontsumo taldean izena ematen dutenek.

da batetik bestera, batzuek ba-
razkiak bakarrik eskaintzen
dituzte, beste batzuek berriz
frutak, esnea, ogia…, eta beste
zenbait produktu. Hori guztia
kontsumitzaile eta baserrita-
rren artean erabakitzen dute.
Maiatzaren 27an, Atxulondo
Kultur Etxean egingo dugu
kontsumitzaileekin informa-
zioa zabaltzeko bilera”.

Abantaila handiak bi
aldeentzat
Erosleen artean zabaldutako
eskaera da salmenta zuzenare-
na. “Zer erosten dugun jaki-
tea, bertan ekoiztutako pro-
duktua bitar tekarir ik gabe
erostea, jende askok eskatzen
duen zerbait da”. Ekoizleen-
tzat ere abantaila handiak ditu
salmenta zuzeneko sistema
honek: “Esaterako, oso aukera
ona izan daiteke baserrian ge-
ratu nahi duten gazteentzat.
Hamar familiei zerbitzua
eman behar badiezu, baratze
handia egin behar duzu baina
ondoren, diru iturri finkoa
bermatzen dizu. Landutako
guztia salduko duela jakiteak
segurtasun handia ematen dio
baserritarrari, baina konpro-
misoa ere eskatzen du”.

“Kontsumo taldean parte
hartzen duten erosleek, pro-
duktu freskoak jasoko dituzte
etxean. Zuzeneko salmenta-
ren aldeko apustua egiteaz
gain, baserriaren aldeko pau-
soa ere ematen dute eta ho-
rrek garrantzia handia dauka
gure ustez”, azpimarratu du
Ainhoa Azpeitiak.

Kontsumo taldean parte hartu
nahi duten kontsumitzaileei
beharrezko informazioa emate-
ko bilera:

Noiz: Maiatzak 27, osteguna.
Non: Atxulondo Kultur Etxea.
Ordua: 19:30

Informazioa

Belauntzan jaio zen
Maria 1927 urtean. 
14 urte betetzerako
Larraulgo Ostatu
Zar-era etorri zen
neskame. Beobide
Azpi baserrira
ezkondu eta
Larraulen bizi da
geroztik.

‹‹

Ene!, saltzailez eta
elikagaiez bete-beteta
joaten zen autobusa
Asteasutik Bretxako

azokaraB
elauntzatik Larraulera
etorri zenean taberna eta
etxe bakarra zegoen
Larraulen, herriaren

sarreran. 13 urte eta erdirekin
etorri eta hamar urtez aritu zen
Maria bertan lanean, “bizi ere
hantxe egiten nintzen. Etxean
zazpi anaia-arreba ginen eta
norabait lanera atera egin behar
izaten zen.Tabernako lanak egin
nahiz zerbitzatu,denetik egiten
nuen.Larraulgo telefono baka-
rra ostatuan zegoen eta herri-
tarrak bertara etortzen ziren
telefonoz deitzera. Tabernara
deitzen zutenean,baserriz base-
rri abisuak ematera joaten nin-
tzen;orain baino azkarrago,bai
horixe!”. Asteburuetan, meza
entzun ondoren,hamaiketakoa
egitera eta aste egun iluntzetan,
basoerdiak edan eta kartetan ari-
tzera biltzen ziren herritarrak,
“asteburuan, elizan abestu
ondoren, emakume koadrila-
ren bat igual etorriko zen, bai-
na gainerakoan, gizonak baka-
rrik etortzen ziren tabernara”.
Gaztetxotan, etorri zenean,
Larraulek ez zuen guztiz ase-
bete Maria, baina denbora
aurrera, gustura sentitu zen eta
bertara ezkondu zen Beobide
Azpiko Inazio Urkolarekin.
Ezkondu ondorenean utzi zuen
tabernako lana.

Gari soroak nonahi
Tabernako lanak utziagatik,
baserrian jarraitu zuen lanean
Mariak, “esnetako behiak ge-
nituen eta aurrena, astoaren
laguntzaz Asteasura jaisten
genuen jetzitako esnea. Gero-
ra, Gurelesako kamioia etor-
tzen zitzaigun etxera esne bi-
la”. Animaliak ez ezik, bara-
tzea eta soroa ere lantzen zu-

ten Beobide Azpin, “labrantza
egiten genuen: belarra, baba-
rruna, artoa…, baita garia ere!
Gari soro handiak ziren La-
rraulen; pentsa, ganaduarekin
mendira joan behar izaten
zen, behean ez baitzen haien-
tzako belarrik izaten. Egun
soberan dago belarra”. Etxeko
irinarekin eta etxean bertan
egiten zuten ogia. “Kaleko
ogitik diferentea zen, baina ja-
teko modukoa. San Bartolo-
me jaietarako gari berriarekin
ogi berria egiten genuen”.

Bederatzi 
seme-alaben ama
Atseden hartzeko tarte gutxi
izaten zen baserrian, “gazte-
tan Ernioko erromeriara joa-
ten ginen urtean behin-edo”,
eta behin seme-alabak izanda-
koan oraindik eta denbora gu-
txiago, “bederatzi seme-alaba
izan genituen, tartean baita
bikiak ere. Baserriko lanak
egin eta familia haztea, nahiko
lan bagenuen”. Baserrian urik
ez zen garaian, garbilekura jo-
aten zen Maria arropak garbi-
tzera, “plazatik gorako garbi-
lekura joaten nintzen astoare-
kin. Hiru harri baziren eta pu-

tzu handia, hantxe aritzen gi-
nen arropak astintzen. Goiko
baserrietako jendea azkarrago
iristen zen goitik behera eta
beherakook, itxaron egin be-
har izaten genuen askotan.
Atseden hartzeko eta hizketa-
rako har tzen genuen zain
egon beharreko tartea”. Bara-
tzetik eta zuhaitzetatik jasota-
ko uzta saltzera Bretxako azo-
kara joan zen urte luzetan,
“gaztaina, intxaurra, patata,
babarruna…, garaian jasota-
koa saltzen genuen han. Aste-
asutik egunero ateratzen zen
Donostiara autobusa. Ene!,

saltzailez eta elikagaiez bete-
beteta joaten zen. Saldu beha-
rrekoak saldutakoan, dende-
tan ikusmiran ibiltzen ginen
itzulerako autobusa hartu au-
rretik”. Tolosako azokara ere
joaten zen larunbatetan, “hara
arrautzak ere eramaten nituen
saltzeko. Giro polita sortzen
zen eta oso gustuko nuen To-
losako azoka. Handik ekar-
tzen genituen baratzean lan-
datzeko landareak”.

Astoa, gustuko
animalia
Gogoko animaliagatik galde-
tuta, astoa aukeratuko luke
dudarik gabe, “asto ona giza-
kiaren lagun ona izaten da.
Gaztetan oso asto ona eduki
nuen; gurdia jarrita, asko la-
gundu zidan batetik bestera.
Pena ederra hartu nuen hura
hil zenean. Hurrengoa gaiz-
toa egokitu zitzaigun eta astoa
txartzen denean, berriz, aka-
bo!”. Baserrian egiten zuen
lanik gogokoena ere astoare-
kin lotutakoa zuen, “gustura
ekartzen nuen astoarekin be-
larra baserrira. Astoa ekarri
bakarrik ez, belarra ere nero-
nek kargatzen nuen, senarrak
ebakitzen zuen bitartean”.

Eguzki goxoa gogoko du
eta baita etxe inguruan ibil-
tzea ere, “urteekin batera, or-
dea, ibilia txartu zait. Indar
gutxi daukat hanketan eta ma-
kilarekin ibiltzen naiz orain.
Hala ere, etxe atarian ibiltzea
gustatzen zait; eguzkitan ba-
da, goxoago”.

Lanari eta familiari
emana

Ezkondu ondorenean, Tolosan

ateratako argazkia.

Maria Iriarte, Beobide Azpiko sukaldean.

Odol-emaileak
ANDOAIN

Maiatzak 11, asteartea
Anbulatorioa.

Mendizaletasuna
ESKUALDEA Erniozaleak

VII. Erniozaleak ibilbidea,
Bidegoianen hasi eta bukatuta.
Maiatzak 9, igandea.

ASTEASU Sagain

Jaizkibel mendira irteera.
Maiatzak 16, igandea.

ANDOAIN Euskalduna

Antoñana-Soila (990)-Korres-
Mantxibio (937)-Apiñaniz.
Maiatzak 9, igandea.
HAURRENTZAKO IRTEERA
Opakua-Legaire-Iguaran.
Maiatzak 16, igandea.

AMASA-VILLABONA Aizkardi

Lescun-Hiru Erregeen mahaia
(2448m)-Linza.  Linza-Petretxe-
ma (2366m)-Lescun. 
Maiatzak 8 eta 9. 

Kantaldia
ZIZURKIL 

Aiztondoko Kantu Jira taldea
Elbarrenan kantari arituko da.
Maiatzak 21, ostirala.
20:00, Atxulondo.

Deialdiak
ESKUALDEA 

2009ko zerga ekitaldiko
kanpaina 2010eko  ekainaren
25ean amaituko da.

ZIZURKIL  
Ekainaren 28tik uztailaren 23ra
bitartean burutuko den
Oporretan euskaraz ekimene-
rako begirale deialdia zabalik
dago. Baldintzak: aiurri.com.

Aduna

Ospakizunak
Aiztondo eta El Salvadorreko Segundo Montes

mankomunitatearen arteko II. Senidetze eguna Adunan izango
da aurten. Maiatzak 29, larunbata. Egun osoko jaia.

Izena emateko azken eguna:
maiatzak 24, astelehena.
Aurrera plazako Udal bulegoa.

AMASA-VILLABONA
Uztailean burutuko den Udan
jolasean ekimenerako begiraleak
behar dira. Maiatzaren 21 arte
luzatuko da izena emateko epea
Udaleko Euskara Zerbitzuan .
Baldintzak: aiurri.com.

Erakusketa
ANDOAIN 

Andoain Kreatiba.
Graffiti ikastaroko ikasleen
lanen erakusketa.
Maiatzaren 7ra arte, merkatal-
guneetan, Urigainen eta Gazte
Lokalean.

Antzerkia
ANDOAIN  

Kateando antzerki zikloa. May
Gorostiagaren "Presente!!!"
Maiatzak 15, larunbata. 
22:00, Bastero Kulturgunea.

Mendeurrena
ZIZURKIL  

P.M Otañoren mendeurreneko
ekitaldien berri 
bigarren orrian.

Kirola
ZIZURKIL  

Zizurkilgo XII. Biatloia.
Maiatzak 23, igandea.
10:00, Otaño plaza.

Kultur ekintzak
AMASA-VILLABONA

Irailera arte eten egingo dira
kultur ekintzak. Uda amaitu
arte, beraz, ez da zinemarik
izango; ez haurrentzat, ez
helduentzat. 

Bastero Andoain

MAIATZAK 21, ostirala - 21:30etan, auditorioan

MAIATZAK 15, larunbata - 22:00etan - ekitaldi aretoan

May Gorostiagaran “Presente!” 
antzezlana + KA-TE-ANDO 
jardunaldien irabazlea

Oreka TX
Nömadak TX zuzenean

KA-TE-ANDO
KAfe TEatro ANDOainen

Sarreren salmenta

11:00 Meza.
13:00 Erakustaldia probalekuan.
20 minutuko saioak 1.200 kiloko harriarekin. 

Olarrea Goikoako ZALDIA 
(hiru itzainekin). 
Joxe Barriolaren IDI PAREA 
(200 kiloko gainkargarekin).

14:00 Bazkaria Sarasola 
sagardotegian.  
Prezioa: 25 €

Izen-ematea:  
943691907 goizez eta 
943696896 arratsaldez

Epea: Maiatzak 12

Bertsolariak:  
Amets Arzallus eta Julio Soto.
Trikitilariak.

BASERRITARREN EGUNA
Maiatzak 15, larunbata

Antolatzaileak: 
Asteasuko Udala eta 
herriko baserritarrak

